
politički kompromitovani kao kolaboracionisti (saradnici sa okupatorom) ili u 
vezi sa tzv. mladomuslimanskim pokretom itd.”.23

I dok u ocjenjivanju stanja u Pravoslavnoj crkvi nema govora o vjerskom 
odgoju djece i obnovi i izgradnji vjerskih objekata, u slučaju IVZ, ovim pi-
tanjima posvećena je prilično velika pažnja. Zbog toga je zaključeno kako se 
osjeća značajna aktivnost na popravku starih i izgradnji novih vjerskih obje-
kata. U daljem tekstu je obrazloženo kako izgradnju vjerskih objekata ne bi 
trebalo sprečavati, ali bi trebalo “znatno više kanalisati manifestacije prilikom 
njihovog otvaranja”. Okupljanje djece oko vjerskog odgoja ocijenjeno je kao 
“značajno” zbog činjenice da je tokom 1960. godine vjerskom obukom bilo 
obuhvaćeno 20.500 djece, što je bilo 14% ukupnog broja muslimanske djece 
starosne dobi od 7 do 15 godina života. Također, zaključeno je kako je na 
osnovu ovih pokazatelja prisutno jačanje vjerskog života u Bosni i Hercego-
vini i rast religioznosti. S tim u vezi, cilj države je bio da se na takve pojave 
“prestane reagovati administrativnim i nepolitičkim mjerama (npr. represali-
jama nastavnika prema djeci koja pohađaju katehizaciju i sl.), a da se daleko 
šire i sadržajnije reaguje na političkom i kulturnom planu”.24

Istaknuta je i činjenica različitosti u intenzitetu vjerskog života na nivou 
odnosa selo – grad, što je podudarno slabijem i jačem političkom utjecaju 
na ovim nivoima kao i na nivou prisustva vjerskih službenika u pojedinim 
područjima. Tako je evidentiran jači vjerski život u dolini Spreče, Cazinskoj 
krajini i dolini rijeke Bosne, dok u nekim mjestima vjerskih službenika nije 
bilo nikako (Gacko i Bileća).

Posmatrano s aspekta odnosa vjerskih službenika sa organima vlasti, vid-
ljivo je nepostojanje “značajnijih političkih neprijateljstava” zbog činjenice da 
“ogromna većina vjerskih službenika pokazuje svojim stavovima da razumiju 
i prihvataju opštu politiku naše zemlje i pokazuju interes za saradnju”. Na-

godine osuđen na 15 godina zatvorske kazne, 28. novembra 1955. godine dobio je smanjenje 
kazne na 12 godina. Uvjetno je bio na slobodi od 1. marta 1956. do 24. maja 1959. godine. 
Nakon puštanja na slobodu Kasim ef. Dobrača je radio u Gazi Husrev-begovoj biblioteci 
do odlaska u mirovinu. Tri mjeseca nakon odlaska u mirovinu, 3. novembra 1979. godine 
je umro. Opširnije o životu i djelu Kasima Dobrače vidi: Ferid Dautović, Kasim ef. Dobrača: 
Život i djelo. Sarajevo: El-Kalem i Medžlis Islamske zajednice Sarajevo, 2005.
23 ABH, KVP, k. 10, 177/60.
24 ABH, KVP, k. 10, 169/60.

dalje je zaključeno kako je reisul-ulema i Starješinstvo IVZ angažirano na 
“izoliranju i eliminiranju opozicije” za koju se smatralo da je “bila povezana 
sa političkom emigracijom”. Konačno, definirani su i ciljevi i zadaci za Udru-
ženje vjerskih službenika “Ilmija”, koje treba raditi na “aktivizmu i političkoj 
afirmaciji te širenju bratstva i jedinstva, patriotizma među vjerskim službeni-
cima i vjernicima IVZ”. Istovremeno, dotadašnji slabi rezultati rada “Ilmije” 
na terenu stavljeni su na teret lošeg angažmana Izvršnog odbora i s tim u vezi 
zaključeno je kako “na sljedećoj skupštini (treba) u Izvršni odbor uvesti neko-
liko novih i sposobnijih ljudi”.25 

Što se tiče formiranja i djelovanja “Ilmije”, primjetna je jedna bitna razlika 
u odnosu na druga dva staleška udruženja. Naime, generalna ocjena odnosa 
države i religijskih zajednica sugerira zaključak kako je u uređenju tih od-
nosa država najmanje problema imala sa Islamskom vjerskom zajednicom. I 
dok je, kako nam sugerira ova Informacija, rukovodstvo Islamske zajednice 
od početka imalo lojalan stav prema državi, isti slučaj nije bio sa druge dvije 
religijske zajednice. Srpska pravoslavna crkva (jedan dio njenog episkopata) je 
“koketirala sa nama neprijateljski raspoloženim inostranstvom (Anglikanska 
crkva itd.)”, dok se “Vatikan nije prestao miješati u naše unutrašnje odnose”.26 
Zbog toga je i odlučeno da se formiraju udruženja sveštenika /svećenika kao 
svojevrsni posrednici između države i crkve. U takvom kontekstu, osnivanje 
Udruženja islamskih vjerskih službenika “nije bilo u cilju stvaranja posred-
ništva između crkve i države, kao kod katolika i pravoslavnih, nego isključivo 
u cilju određenih svešteničkih staleških pitanja IVZ”.27 Stupanjem na snagu 
novog Ugovora o socijalnom osiguranju islamskih vjerskih službenika 1. jula 
1960. godine, na relativno povoljan način je bilo riješeno goruće pitanje ove 
grupe. Za naredni period, ključna stvar na kojoj je trebalo poraditi bio je pro-
gram rada Udruženja. Da bi se to i ostvarilo, bilo je potrebno rekonstruirati 
Izvršni odbor Udruženja i izvršiti jaču koncentraciju poslova Udruženja na 
terenu.28

25 Isto.
26 ABH, KVP, k. 10, 177/60.
27 Isto.
28 Isto.

Katolička crkva

Kako je već u početku navedeno, odnosi sa Katoličkom crkvom bili su 
znatno složeniji u odnosu na druge dvije religijske zajednice. Istina, u Izvje-
štaju je istaknuto također kako je “sa biskupima moguće sarađivati” na sređi-
vanju odnosa na relaciji crkva – država budući da nadbiskup M. Alaupović i 
biskupi P. Čule i A. Pichler pripadaju “umjerenoj struji katoličkog episkopata 
Jugoslavije”. Što se tiče saradnje, primjetno je da je u proteklom periodu bio 
ostvaren znatan napredak. Prije nego su ti počeci komuniciranja (makar i kur-
toaznog) ostvareni, većinu problema u odnosima sa Katoličkom crkvom drža-
va je ostvarivala putem saradnje sa Udruženjem katoličkih svećenika “Dobri 
pastir” ili direktnom saradnjom sa svećenicima na terenu.29

Kao i u slučaju Srpske pravoslavne crkve, po stepenu spremnosti na sarad-
nju sa organima vlasti, i katoličko svećenstvo je promatrano kroz tri kategorije: 

• najpozitivniji svećenici (njih oko 100) koji su za široku saradnju
• svećenici koji žele da sarađuju samo u konkretnim pitanjima (oko 200)
• svećenici koji se kolebaju u saradnji sa državnim organima.30

Kao način za poboljšanje odnosa sa svećenicima sugerirano je ostvariva-
nje pune saradnje metodama kontakata sa narodnim odborima i organima 
SSRN-a. Također, najradikalnije je, prema ocjeni Komisije, bilo “potrebno 
izolirati”.

Najdelikatnije pitanje odnosa sa Katoličkom crkvom bio je odnos biskupa 
prema Udruženju katoličkih svećenika “Dobri pastir”.31 Smatrano je da su 

29 Isto.
30 ABH, KVP, k. 10, 169/60.
31 O odnosima Vrhbosanskog ordinarijata prema franjevcima poslije Drugog svjetskog rata 
iz franjevačke perspektive vidjeti: dr. fra Ignacije Gavran, Lucerna lucens? Odnos Vrhbosanskog 
ordinarijata prema bosanskim franjevcima (1881-1975). Visoko: 1978, 142-163. O Udruženju 
katoličkih svećenika “Dobri pastir” vidjeti: SPOMENICA dvadesetpetogodišnjice Udruženja 
katoličkih svećenika “Dobri pastir’’ 1950 – 1975. Sarajevo: 1976; Ignacije Gavran, Svećeničko 
udruženje “Dobri pastir” i njegova uloga. U: Zbornik radova sa znanstvenog skupa u povodu 
500. obljetnice smrti fra Anđela Zvizdovića (ur. Marko Karamatić). Sarajevo – Fojnica: Fra-
njevačka teologija – Franjevački samostan, 2000, 537-550. 

biskupi strahovali od toga da Udruženje ne posluži za razbijanje jedinstva Ka-
toličke crkve. Ovo strahovanje moglo je imati izvorište u navodnom nadanju 
da bi u Jugoslaviji moglo doći do promjene društveno-političkog sistema u 
smjeru koji bi više odgovarao Katoličkoj crkvi. Najliberalniji u svom odnosu 
prema Udruženju bio je nadbiskup Marko Alaupović, koji prema članovima 
Udruženja nije preduzimao nikakve represivne mjere. Slično držanje prema 
Udruženju imao je i raniji banjalučki biskup Čelik (umro 1959), kao i njegov 
nasljednik Alfred Pichler. Nasuprot njima, netolerantan odnos prema Udru-
ženju “Dobri pastir” imao je mostarski biskup Petar Čule, odnosno njegov 
generalni provikar Andrija Majić.32

U deceniji od 1950. do 1960. godine broj članova ovoga Udruženja je 
rastao sa 168 članova 1950. na 214 članova 1960. godine, od čega 88,8% čine 
franjevci, a 10,2% redovno (dijecezansko) crkveno svećenstvo. Generalno je 
ocijenjeno kako je Udruženje dobro radilo, osim pododbora u Hercegovini, 
čije djelovanje “ometaju crkvene vlasti”.33 Simptomatično uz ovu konstataciju 
ide i podatak da su od 67 hercegovačkih svećenika 45 članovi Udruženja i svi 
su franjevci, dok od ostala 22 dijecezanska svećenika niko nije član Udruže-
nja. Stoga je zaključeno kako, zbog korektnog odnosa sa franjevačkim pro-
vincijalima, “treba postepeno izlaziti u susret” u segmentu povrata imovine, 
prije svih, Samostana Šćit i Petrićevac, te raditi na tome da kod izbora novih 
starješina (definitorija i provincijala) “budu izabrani što pozitivniji sveštenici”.34 

Zanimljivo je da su nekako u ovo vrijeme kada se razmatrala mogućnost 
da se franjevačkom redu postepeno počne vraćati dio oduzete imovine, bosan-
skohercegovački biskupi zajednički nastupili prema Narodnoj skupštini BiH 
(u oktobru 1959) sa zahtjevom da se Nadbiskupskom ordinarijatu u Sarajevu 
vrati zgrada bivšeg Nadbiskupskog sjemeništa za istu svrhu za koju je služila 
i ranije.35 Nekoliko navedenih primjera pozitivnijih pomaka u odnosima dr-
žave i Katoličke crkve značilo je i mogućnost za početak normalnijih odnosa. 
Nakon što je SIV prihvatio Memorandum Biskupske konferencije, činilo se 

32 ABH, KVP, k. 10, 177/60.
33 ABH, KVP, k. 10, 169/60.
34 Isto.
35 ABH, KVP, k. 10, 177/60.

kako je i normalizacija odnosa sa Vatikanom moguća.36 Naime, SIV je 26. 
decembra 1960. godine razmatrao odnose Katoličke crkve i države kada je 
izražena spremnost da se međusobni odnosi poboljšaju. Poboljšanje odnosa 
posmatrano je kroz prizmu rješavanja konkretnih problema na terenu. Ne-
dugo poslije toga, 1. marta 1961. godine nadbiskup Josip Ujčić je pismeno 
obavijestio Saveznu komisiju za vjerska pitanja, odnosno njenog predsjednika 
Dobrivoja Radosavljevića, o stavovima Vatikana u vezi s odgovorom SIV-a na 
predstavku Biskupske konferencije. U tom pismu istaknuo je značaj poboljša-
nja međusobnih odnosa tvrdnjom da je najbolji način za postizanje napretka 
uvažavanje žalbi koje su biskupi iznijeli u svojoj predstavci SIV-u.37

* * *
Izvještaj Komisije za vjerska pitanja NRBiH za 1960. godinu i Informa-

cija o odnosima sa vjerskim zajednicama u NRBiH poslužili su kao osnova za 
rekonstrukciju slike religijskih zajednica u Bosni i Hercegovini 1960. godine. 
Mada je to, s vremena na vrijeme, bila praksa organa vlasti, objavljivanje vi-
jesti u ovim izvještajima o drugim, manjim religijskim zajednicama u Bosni 
i Hercegovini je izostalo. No, vidjeli smo na početku kako je njihov značaj, 
u odnosu na tri najveće zajednice, ipak bio minoran. Analizirane pak zajed-
nice kroz ove dokumente predstavljene su u svjetlu koje ukazuje na solidan 
napredak u odnosima države i religijskih zajednica ostvaren u deceniji koja 
je prethodila 1960. godini. Prezentirano stanje u ovim zajednicama omogu-
ćilo nam je ostvarenje uvida u unutrašnje odnose, ključne probleme koji su 
se javljali, ličnosti koje su se nalazile na najznačajnijim pozicijama te druga 
značajnija kretanja. Iako nisu prikazani unutar pregleda stanja po zajedni-
cama, ekonomski pokazatelji svake zajednice također nude uvid u značajne 
razlike.38 Poboljšanja u odnosu države i religijskih zajednica moguće je pratiti 

36 Isto. O procesu normalizacije odnosa Vatikana i FNRJ vidi: Р. Радић, Држава и верске 
заједнице 1945-1970. Други део: 1954-1970, 452-469; Miroslav Akmadža, Katolička crkva 
u Hrvatskoj i komunistički režim 1945.-1966. Rijeka: “Otokar Keršovani’’, 2004, 223-231.
37 M. Akmadža, Katolička crkva u Hrvatskoj i komunistički režim 1945.-1966.,228-229.
38 Katoličko svećenstvo, uz znatna materijalna sredstva koja prima iz inostranstva, ostvaruje 
najveće prihode u iznosu od 250.000 do 350.000 dinara po župi. Uz manje prihode iz ino-
stranstva, manje godišnje prihode u iznosu od oko 200.000 dinara po svešteniku ostvaruje 
i Pravoslavna crkva, dok ubjedljivo najniže prihode ostvaruju službenici Islamske vjerske 

i kroz prizmu kažnjeničke politike prema svećenicima.39 Izneseni podaci, iako 
variraju iz godine u godinu, generalno govore o poboljšanju stanja u odnosu 
na prethodnu deceniju.

Umjesto zaključka

Glavna nit političkog odnosa prema religijskim zajednicama bila je u 
duhu nastojanja da se, gdje god je to bilo moguće, politički pozitivno djeluje 
na svećenike i vjerske službenike. Ista politika je kaznene mjere prihvatala 
samo u iznimnim slučajevima. Navedeni primjeri omogućavaju da se stanje 
u vjerskim zajednicama sagleda u komparativnoj analizi, iz čega bi se moglo 
zaključiti kako je najviše problema bilo u odnosima sa Katoličkom crkvom, a 
najmanje u odnosima sa Pravoslavnom, dok se Islamska vjerska zajednica na-
lazila u sredini. Uočljivo je, recimo, da je vjerska obuka kod Islamske vjerske 
zajednice opširno elaborirana, dok u govoru o stanju u Pravoslavnoj crkvi o 
tome nema gotovo ništa. Na takvim mjestima bismo mogli tražiti više primje-
ra sličnosti i razlika. Čini se, ipak, kako je osnovna sličnost za svaku zajedni-
cu postojanje najmanje dvije međusobno suprotstavljene struje koje u svakoj 
zajednici djeluju. Unutar zajednice vrlo često je dolazilo do sukoba mišljenja 
i drugačijih posmatranja određenih konkretnih problema. S druge strane, 
na višem nivou, u odnosima sa organima vlasti primjetna je pritajena borba. 
Borba za naklonost svakog čovjeka. Pritajenost međusobne borbe mogla bi 
sugerirati na zaključak kako i u ovoj godini nadmetanje tradicionalnih vri-
jednosti što ih bosanskohercegovačko društvo baštini sa novim idejama koju 
propagiraju organi vlasti traje intenzitetom koji nije mogao obećati skori kraj.

zajednice. Taj je iznos u prosjeku oko 120.000 dinara po službeniku bez ikakvih prihoda ili 
poklona iz inostranstva. U iznesenim podacima moguće je tražiti i razloge dobrih, manje 
dobrih ili loših odnosa na relaciji religijske zajednice – država. ABH, KVP, k. 10, 169/60.
39 U Srpskoj pravoslavnoj crkvi tokom 1960. godine nije vođen niti jedan krivični postupak 
protiv sveštenika, po prekršajima su kažnjena 2, a upozoreno je 9 sveštenika. U Islamskoj 
vjerskoj zajednici krivično je gonjen jedan službenik i pušten, po prekršajima je kažnjeno 12, 
a u toku je bio postupak protiv 26 vjerskih službenika. Upozoreno je 87 lica. U Katoličkoj 
crkvi krivični postupak vođen je protiv 32 svećenika i bogoslova od kojih je 5 suđeno. Obu-
stavljen je postupak protiv 22 svećenika i bogoslova, u toku je bio postupak protiv 5 sveće-
nika. Po prekršajima je kažnjeno 14 svećenika, protiv 4 postupak je bio u toku. ABH,KVP, 
k.10, 164/60 – Kažnjavanje sveštenika u 1960. godini.

AT THE END OF A DECADE – RELIGIOUS COMMUNITIES 
 IN BOSNIA AND HERZEGOVINA IN 1960

(Summary)

Major courses in the relation between the state and religious communi-
ties in Bosnia and Herzegovina were based on the Report of the Commission 
for Religious Affairs of the Peoples Republic of Bosnia and Herzegovina for 
1960 and the Information about the relations with religious communities in 
PR Bosnia and Herzegovina. This paper, in the case of the Serb Orthodox 
Church, presents the relations between the bishop and the Society of Ortho-
dox Priests as well as the activities of church boards. Such is the case with 
the Islamic Religious Community where, apart from the relations within 
the Community itself, the author also shows the relations with the Society 
of Islamic Religious Officials Ilmija. The Catholic Church was marked as a 
Community with which the state organs had most problems in the realisa-
tion of cooperation. The most problematic issue was the absence of any sort 
of relations with the Catholic Church so that the collaboration had to be 
realised through the Society of Catholic Priests “Dobri pastir” or through 
direct cooperation with priests. In the competition for each individual in the 
society of Bosnia and Herzegovina, opposite to the traditional values of social 
organization, stood an ideology of a new state which attempted to create a 
socialist society. 

PROCES DEMOGRAFSKE TRANZICIJE U BOSNI I HERCEGOVINI 
DRUGA POLOVINA 20. STOLJEĆA

Uvodne i metodološke napomene

Stanovništvo jedne države po važnosti je u istoj ravni sa njenom 
površinom, geografskim karakteristikama, prirodnim resursima, hi-
storijskim naslijeđem i drugim bitnim obilježjima, jer o demografskoj 

strukturi umnogome ovisi njen ukupan razvoj. Izmjene demografskih struk-
tura i karakteristika stanovništva u Bosni i Hercegovini, uostalom kao i u 
drugim zemljama u svijetu, rezultat su kompleksnog povijesnog okvira i stup-
nja razvoja materijalnih proizvodnih snaga s kojima su u neraskidivoj vezi. 
Predmet ovoga rada je kratki pregled promjena demografskih karakteristika 
Bosne i Hercegovine u drugoj polovini 20. stoljeća u kontekstu društveno-
ekonomskog razvoja. Analiza demografskih promjena uvjetovanih faktorima 
socio-ekonomskog razvoja naziva se demografskom tranzicijom. “Teorija de-
mografske tranzicije, koju je prvi 1909. godine obrazložio francuski demograf 
Adolphe Landry, dominantna je teorija koja razvoj stanovništva promatra kao 
etapni proces uvjetovan ukupnim procesom društveno-gospodarskog i kul-
turnog razvoja”.1 Mnogi istraživači bavili su se ovim društvenim fenomenom, 
a među njima i Alica Wertheimer-Baletić, koja definira da je “Demografska 

1 Nenad Vekarić – Božena Vranješ-Šoljan, “Početak demografske tranzicije u Hrvatskoj”. 
Zagreb – Dubrovnik: ANALI Zavoda za povijesne znanosti Hrvatske akademije znanosti i 
umjetnosti u Dubrovniku, Hrvatska akademija znanosti i umjetnosti, Zavod za povijesne 
znanosti u Dubrovniku, 2009, svezak XLVII, 9. 

tranzicija nužan historijski proces, uvjetovan razvojem materijalnih proizvod-
nih snaga društva, da tranzicijski proces zahvaća uz fertilitet i mortalitet i 
sve ostale komponente (karakteristike) stanovništva u obliku kompleksnoga 
demografskog razvitka koji se interakcijski prožima s društveno-ekonomskim 
razvitkom dotične populacije”.2 Prema mišljenju uvaženog bosanskohercego-
vačkog demografa Ilijasa Bošnjovića, “Demografska tranzicija je radikalno 
izmijenila prirodne tokove obnavljanja stanovništva. Obarajući visoke sto-
pe nataliteta i mortaliteta uspostavila je, uz sadejstvo još nekih elemenata, 
osnovu za stalno mijenjanje starosne strukture. Dalji rezultat tih mutacija je 
starenje stanovništva. Ova pojava se razvija sporo i može da se zapazi tek u 
dužem vremenu, ali pokazuje nezadrživu tendenciju. U ranim industrijskim 
društvima proces dugo traje i u njima je danas starenje postalo očigledno. Ako 
je starost posljednji period čovjekovog života, onda ni kod stanovništva ne 
može imati drugo značenje. Jedina je razlika u trajanju tog razvoja. Kod čo-
vjeka ne traje dugo i evidentna je, uostalom, kao i individualni život u cjelini. 
Kod stanovništva u transformaciji starenje je dugotrajno, ali i umiranje, tako 
da i jedno i drugo izmiče iskustvu jedne pa i više generacija. Depopulacija 
koja je u nekim ranim industrijskim društvima prisutna nije ništa drugo do 
zrela faza starosti i početak postepenog izumiranja. [...]”.3 Da bi se utvrdilo 
u kojoj je mjeri u Bosni i Hercegovini evidentno “društvo vitalnih staraca’’, 
bit će naznačene karakteristične demografske promjene u drugoj polovini 20. 
stoljeća kao “pretpostavljajuće’’ vrijeme završetka demografske tranzicije. U 
ovom slučaju prate se načela naprijed iznesenih definicija prema kojima se 
istraživanje o stanovništvu u određenom povijesnom periodu analizira kroz 
procese industrijalizacije, urbanizacije i modernizacije društva.

Ako se prati proces demografske tranzicije tijekom dužeg povijesnog pe-
rioda, može poslužiti metodologija Jakova Gele, koji je pratio demografske 
promjene u Hrvatskoj. “Periodizaciju istraživanja demografskih promjena te-
meljio je na karakterističnim etapama procesa demografske tranzicije, koje je 
utvrdio empirijskim istraživanjem dinamike komponenti prirodnog kretanja 

2 Jakov Gelo, Demografske promjene u Hrvatskoj od 1780. do 1981. godine. Zagreb: ČGP 
DELO OOUR GLOBUS, Izdavačka djelatnost, 1987, 59. 
3 Ilijas Bošnjović, Demografska crna jama - Nova zamka industrijskog društva. Sarajevo: Ve-
selin Masleša, 1990, 5-6. 

(nataliteta i mortaliteta): razdoblje prije demografske tranzicije (1780.-1880.), 
razdoblje tranzicije mortaliteta i nataliteta (1880.-1940.), te razdoblje završet-
ka tranzicije (1945.-1980.)”.4 Međutim, s obzirom na činjenicu da se u ovom 
radu problematizira samo period poslije Drugog svjetskog rata, bliža je me-
todologija Ilijasa Bošnjovića, koji analizira demografske promjene sukladno 
ekonomskom i socijalnom razvoju u vrijeme socijalističkog razvoja Jugoslavije. 
Za socijalističko razdoblje Bosne i Hercegovine metodološki je ispravno pro-
matrati njen razvoj u jugoslavenskim okvirima s obzirom na jedinstven poli-
tičko-ekonomski sustav zajedničke države, jer su se sve prednosti i manjkavo-
sti tog sustava reflektirale i na razvoj bosanskohercegovačkog društva. Osim 
toga, važno bi bilo analizirati i gospodarski razvoj u bosanskohercegovačkim 
regijama, što će u ovome radu izostati. Istraživanja u mikrozajednicama za-
sigurno donose nove spoznaje o nekim specifičnim obilježjima demografske 
tranzicije nastalih kao posljedica zanimanja ili zanemarivanja investicionih 
programa za pojedina područja Bosne i Hercegovine. Vjerojatno bi tada u 
znatnoj mjeri došli do izražaja i popratni deformativni fenomeni takvog prije-
laza od kojih je najvažnije bilo iseljavanje i ostavljanje seoskih staračkih doma-
ćinstava ili potreba da u početku muškarci, a kasnije i žene krenu na privre-
meni rad u inozemstvo, gdje su ih radna mjesta u Zapadnoj Europi već čekala 
zahvaljujući davno završenoj demografskoj tranziciji koja se tamo odvijala 
paralelno sa industrijskom revolucijom i ubrzanim tehnološkim napretkom. 
Bosna i Hercegovina spada u zemlje koje su kasno stupile u industrijski razvoj 
i u nastojanju da osiguraju što brži napredak, proces demografske tranzicije 
odvija se na drugačiji način nego u ostalim zemljama regije, a osobito u odno-
su na razvijene europske države.

Demografske promjene  
uvjetovane ekonomskim razvojem

Drugi svjetski rat ostavio je duboke negativne posljedice na stanovništvo 
Bosne i Hercegovine. Nakon dvogodišnjeg perioda obnove najnužnijih uvjeta 
za život i proizvodnju započeo je proces ubrzane industrijalizacije donošenjem 

4 Prema: Nenad Vekarić – Božena Vranješ-Šoljan, “Početak demografske tranzicije u Hr-
vatskoj”, 10. Vidi: Jakov Gelo, Demografske promjene u Hrvatskoj od 1780. doo 1981.g., 13-15.

Prvog petogodišnjeg plana. Analiza demografskih promjena temelji se na 
ekonomskom razvoju koji se prati putem nekoliko veličina, a to su: investici-
je, društveni proizvod, zaposlenost, produktivnost rada i privredna struktura. 
“Veza modela ekonomskog razvoja i proces preobražaja stanovništva ostvaruje 
se pomoću svake od pet izabranih veličina. Zaposlenost ima u tome posebnu 
ulogu. Preko nje se neposredno uspostavlja kontakt sa tokom demografske 
tranzicije. Otvaranjem radnih mjesta u nepoljoprivrednim djelatnostima za-
počinju osnovne promjene u stanovništvu. Produktivnost rada takođe igra u 
tome jednu od ključnih uloga. Ona je izvor prave pokretačke snage razvoja i 
istovremeno adekvatna mjera koja pokazuje da li su dva procesa – ekonomski 
razvoj i demografska tranzicija – međusobno usklađeni ili nisu”.5 

Proces industrijalizacije i elektrifikacije zemlje započet Prvim petogodiš-
njim planom imao je zadatak savladati privrednu zaostalost ubrzanim tem-
pom, ali i podizanje neovisnosti i odbrambene moći zemlje uvećavanjem dr-
žavnog sektora privrede. Ukupan industrijski napredak donio bi i bolje uvjete 
života stanovništvu. Za tako ubrzani razvoj bila su potrebna ogromna novčana 
sredstva koja su se neprekidno ulagala u jugoslavensku privredu. “O intenzite-
tu investicione aktivnosti može se steći predstava ako se izvrši komparacija s 
drugim zemljama. U toku 1950-1970. prosječno učešće investicija u društve-
nom proizvodu iznosilo je 18,8 odsto u zemljama s 580 američkih dolara po 
stanovniku, a 20,3 odsto u zemljama s 880 dolara po stanovniku. Jugoslavija 
je s preko 780 dolara po stanovniku imala oko 28 odsto investicija u odnosu na 
društveni proizvod u periodu 1953-1960. Istovremeno, u Bosni i Hercegovini 
s 560 dolara po stanovniku ovaj procenat je iznosio 26 odsto, a 33 odsto u toku 
1961-1970, kada se nivo razvijenosti popeo na 880 dolara po stanovniku. Pre-
ma tome, stope investicija u društvenom proizvodu Jugoslavije, Bosne i Her-
cegovine i ostalih područja bile su oko 50 odsto više od onoga što je prosječno 
ostvareno u svijetu. [...] Nagli pad stope rasta ulaganja od perioda 1971-1980. 
do perioda 1981-1982. posljedica je ekonomskih poremećaja u Jugoslaviji”.6 

Kao posljedica ogromnih investicija u industriji, godišnja stopa druš-
tvenog prozvoda bila je dosta visoka. U okviru privrede najveće investicije 
ostvarene su u industriji, pa je tako Bosna i Hercegovina imala najveći rast 

5 Ilijas Bošnjović, Demografska crna jama, 43. 
6 Isti, 44-45.

društvenog proizvoda u periodu 1947-1952, što dolazi iz činjenice da je to 
vrijeme najvećih ulaganja u baznu, tešku i vojnu industriju. U Bosni i Herce-
govini bilo je visoko učešće u investiranju, ali je efikasnost tih investicija bila 
niža zbog ulaganja u sirovinsko-energetski sektor, a ne u prerađivački, gdje se 
ostvaruje viša efikasnost iz investiranog novca. To se odrazilo na visinu druš-
tvenog proizvoda po stanovniku. “Od godišnjeg prosjeka 1947-1952. do 1981-
1983. u Jugoslaviji je porastao (društveni proizvod) 5,1 puta. U republikama 
i pokrajinama je takođe napredovao, ali različitim intenzitetom. Povećanje je 
najviše iznosilo u Vojvodini 6,4 puta, Sloveniji 5,6 puta i Hrvatskoj 5,5 puta, 
a najmanje na Kosovu 3 puta i u Bosni i Hercegovini 3,8 puta. Sva ekonom-
ski manje razvijena područja su imala slabiji rast društvenog proizvoda po 
stanovniku od jugoslovenskog prosjeka, što je izazvalo produbljivanje jaza u 
nivou privredne razvijenosti između njih i ostalih dijelova zemlje. Razlozi za 
ovako kretanje nalaze se u sporijem rastu društvenog proizvoda, ali i većem 
prirodnom priraštaju stanovništva u Bosni i Hercegovini, Crnoj Gori, Ma-
kedoniji i Kosovu u odnosu na Hrvatsku, Sloveniju, užu Srbiju i Vojvodinu. 
Ovo, međutim, nije u proturječnosti s opštom konstatacijom da su u Jugosla-
viji sve republike i pokrajine ostvarile značajan ekonomski napredak i preo-
bražaj privredne strukture”.7 

Dinamičan privredni razvoj povlačio je za sobom i ubrzano zapošljavanje. 
Otvaranje brojnih radnih mjesta u industriji i drugim nepoljoprivrednim dje-
latnostima, te pojačana urbanizacija djelovali su na demografsku tranziciju jer 
radnik u gradskim sredinama postupno mijenja svoj način života, a time i mo-
del biološke reprodukcije. “U toku 1951-1983. učešće republika i pokrajina u 
ukupnoj zaposlenosti zemlje doživjelo je određene promjene. Ekonomski ma-
nje razvijena područja, izuzev Bosne i Hercegovine, su povećala svoje udjele, 
a razvijena smanjile. Ovakvo kretanje je prouzrokovano velikim pritiskom na 
zaposlenost u ekonomski manje razvijenim područjima. Priliv radne snage za 
zapošljavanje bio je veoma dinamičan i išao je redovno ispred otvaranja pro-
duktivnih radnih mjesta koja su se mogla obezbjediti uloženim investicijama. 
Pored ovoga, i struktura privrede je igrala značajnu ulogu. Za jedno radno 
mjesto u energetsko-sirovinskom sektoru, koji dominira u Bosni i Hercegovi-
ni, Crnoj Gori, Makedoniji i Kosovu, treba mnogo više sredstava nego u pre-

7 Isti, 48.

rađivačkom tako da je efekat investicija na zaposlenost dosta manja. Pritisak 
koji je zbog toga rastao i socijalni razlozi učinili su da se na ovim područjima 
otvaraju radna mjesta ne uvijek i dovoljno produktivna. Kretanje društvenog 
proizvoda išlo je obrnutim pravcem. Ekonomski slabije razvijena područja su 
smanjila svoje učešće u društvenom proizvodu Jugoslavije na kraju perioda, a 
razvijena povećala”.8 Porast stope zaposlenosti bio je jedan od bitnih faktora 
intenziviranja procesa demografske tranzicije. Osim toga, masovna upotreba 
radne snage, kao nadomjestak nedostatka visoke tehnologije, bila je evidentna 
tijekom cijelog perioda u Bosni i Hercegovini. 

Produktivnost rada je privrednim i političkim dokumentima redovito 
proklamirana najvažnijim privrednim ciljem, ali u praksi to nije bilo ostvarlji-
vo. “U odnosu na jugoslovenski prosjek stope rasta društvene produktivnosti 
rada dosta su se razlikovale u pojedinim područjima. U toku 1953-1980. visi-
na ove stope prema nivou zemlje u cjelini iznosila je u Bosni i Hercegovni 78, 
Crnoj Gori 70, Hrvatskoj 113, Makedoniji 70, Sloveniji 130, užoj Srbiji 87, 
pokrajini Kosovo 43 i u Vojvodini 152. [...] Takav trend dolazi do punog izra-
žaja u toku 1981-1983. Niske ili negativne stope rasta društvenog proizvoda u 
ovom intervalu nisu bitno omele prodor zaposlenosti. Žrtvovana je uglavnom 
produktivnost rada”.9 

Bosanskohercegovačko društvo bilo je izrazito poljoprivredno. Blizu 80% 
stanovništva živjelo je od ove privredne djelatnosti. Planski zacrtana poslije-
ratna industrijalizacija i elektrifikacija imala je za cilj ubrzani razvoj, što se je-
dino moglo učiniti promjenom privredne strukture. To je i učinjeno. Investi-
ranjem u industriju, građevinarstvo, saobraćaj, trgovinu, ugostiteljstvo i slično 
sve su više na račun primarnog sektora privrede (poljoprivreda, šumarstvo, lov 
i ribolov) jačale sekundarne i tercijarne privredne grane. Ekspanzijom indu-
strije nastojalo se nadoknaditi sve ono što je u prošlosti izgubljeno. U Bosni i 
Hercegovini se ubrzanom industrijalizacijom nastojala nadoknaditi stoljetna 
zaostalost, a razvijenije jugoslavenske republike nastojale su se približiti razvi-
jenom svijetu. U Bosni i Hercegovini je sirovinsko-bazična i vojna industrija 
tražila velike investicije, visoku zaposlenost, što je donosilo nižu produktiv-
nost rada i niže učešće u društvenom proizvodu u odnosu na jugoslavensku 

8 Isti, 49. 
9 Isti, 52. 

razinu. Bez obzira na želje i napore, stoljetna zaostalost nije se mogla nado-
knaditi i do kraja naznačenog perioda ostala je u grupi nerazvijenih republika, 
kojoj su trebale savezne subvencije.

Socijalni razvoj i intenzitet  
promjena demografske strukture

“Socijalni razvoj se danas definiše kao proces kvantitativnog rasta i kva-
litativnih promjena u sferi životnih, radnih i društvenih uslova”.10 Pored eko-
nomskog i socijalni razvoj ima veliki značaj za pravac kretanja i intenzitet 
demografske tranzicije, što se može predočiti pokazateljima o investiranju u 
izgradnju stanova i njihovu kvadraturu, zatim u školstvo, zdravstvo, znanost, 
kulturu, slobodno vrijeme, životni standard, širenje asortimana roba široke 
potrošnje i slično.

Standard stanovanja u svim jugoslavenskim republikama bio je u stalnom 
usponu od 1950. godine. Ubrzani ekonomski razvoj intenzivirao je proces 
urbanizacije kojim su se stvarali sve bolji uvjeti života u gradu. Potreba za 
radnom snagom privlačila je sve više ljudi sa sela u gradove. Dok je u prvim 
poslijeratnim godinama vršena snažna politički angažirana mobilizacija radne 
snage iz sela u industriju, kasnije je taj proces intenziviran jer se sve više zapu-
štalo ulaganje u poljoprivredu i time stvarao višak radne snage na selu koji je 
morao tražiti posao u gradovima ili u industrijskim središtima. 

Tijekom cijelog perioda bio je izražen stambeni problem. Priliv stanov-
ništva morao se negdje smjestiti. “Stambeni fond u gradskim naseljima se 
povećavao brže od produktivnosti rada. U razmjeri Jugoslavije ta razlika u 
korist stambenog fonda iznosi oko dva puta. U periodu 1951-1960. porast 
broja stanova je bio veći od stambene površine, izuzev u Makedoniji. To je 
vrijeme izgradnje relativno manjih i skromnijih stanova. Od 1961. ovi odnosi 
se mijenjaju. Stambena površina ide ispred broja stanova, što znači da ovi 
postaju veći i komotniji. Takav trend se nastavlja do kraja posmatranog peri-
oda, a vjerovatno i dalje. Karakteristično je da razlika između stope izgradnje 
stanova i stope povećanja stambene površine postaje sve veća – u sedmoj dece-
niji ne otskače puno, dok je u osmoj znatno odmakla. Ovakav pravac razvoja 

10 Isti, 55.

u stambenoj izgradnji ne izgleda naročito opravdan. U uslovima kada stopa 
produktivnosti rada opada ne može se naći neko realno uporište za održavanje 
tendencije rasta sve većih stanova. [...] Razlika između kretanja produktivno-
sti rada i stambene izgradnje je naročito velika u ekonomski manje razvijeni-
jim područjima. U njima je u čitavom periodu 1951-1980. broj stanova rastao 
brže od produktivnosti rada od 3,5 (Makedonija) do 4,9 puta (Kosovo), a 
stambena površina od 3,5 (Bosna i Hercegovina) do 8 puta (Kosovo). U ra-
zvijenim republikama i pokrajini Vojvodini ove razlike su znatno manje, tj. 
stopa rasta stambene izgradnje ne ide mnogo iznad stope rasta produktivnosti 
rada”.11 Detaljnijim pokazateljima može se utvrditi kako je stambena izgrad-
nja u gradovima i općinskim središtima postala snažan faktor demografske 
transformacije u Bosni i Hercegovini.

Ubrzani ekonomski razvoj zahtijevao je brojniji stručni kadar, pa je obra-
zovanje, od osnovnog do visokog, dobilo izuzetne razmjere u Jugoslaviji/Bo-
sni i Hercegovini. Široka i intenzivna mreža obrazovnih institucija imala je 
snažan utjecaj na demografsku tranziciju. Obrazovanje je postalo dostupno 
mladim ljudima sa sela koji su se nakon osnovnog školovanja upisivali u sred-
nje, zatim na više škole i fakultete, a potom ostajali u gradovima i radikalno 
mijenjali raniji način života. Osim toga, oni su postajali primjerom uspješnosti 
i primamljivosti gradskog života, pa su i drugi iz njihovih sela slijedili njihov 
primjer. Stimulacije za školovanje bile su također dobar podsticaj za obrazo-
vanje. Osim stipendija, kredita i smještaja u đačkim i studentskim domovima, 
rodbinska pomoć bila je vrlo prisutna. Osnovno obrazovanje bilo je zakonski 
obavezno za djecu oba spola. “U periodu 1947/48. do 1979/80. broj učenika 
u srednjim školama povećan je na Kosovu 24,7 puta, u Bosni i Hercegovini 
13,4 puta, Makedoniji 7,7 puta, Crnoj Gori 7 puta. Kod ostalih područja ovaj 
porast je sporiji: ide od 3,7 puta (Vojvodina) do 4,5 puta (uža Srbija). Razli-
ke su uslovljene nivoom razvijenosti. U manje razvijenim dijelovima zemlje 
povećanje broja učenika u srednjim školama bilo je izrazitije. Slično je i sa 
studentima, čiji je broj u Bosni i Hercegovini i Makedoniji povećan gotovo 65 
puta u navedenom periodu. Istovremeno ovo povećanje je u Sloveniji iznosilo 
14,2 puta, užoj Srbiji 26,9 puta, Vojvodini 27 puta, Hrvatskoj 35,5 puta. Na 
područjima koja se izdvajaju po intenzitetu obrazovanja stanovništva došlo je 

11 Isti, 56-57.

do većeg raskoraka između tog procesa, na jednoj i privrednog rasta i produk-
tivnosti rada, na drugoj strani, što je uslovilo da školovanje stekne još veću 
nezavisnost u djelovanju na demografsku tranziciju”.12 

Uz stanovanje i obrazovanje, važna komponenta socijalnog razvoja je 
zdravstvena zaštita, koja je jedna od najznačajnijih društvenih aktivnosti što 
se reflektiraju na demografski razvoj. Njenim razvojem smanjena je smrtnost 
dojenčadi, male djece, ali i raznih zaraznih bolesti koje su bile raširene do 
stupnja endemičnih područja (kao npr. sifilis, malarija i slično). Društveno-
ekonomski razvoj utjecao je na kvantitet i kvalitet zdravstvene zaštite. Ostva-
ren je ogroman napredak kako u urbanim tako i u ruralnim sredinama. Du-
gačak je popis otvorenih domova zdravlja, zavoda, općih i specijalnih bolni-
ca, klinika, instituta, prirodnih lječilišta, apoteka i slično. Širokom mrežom 
zdravstvenih ustanova pružane su liječničke usluge kojima su obarane stope 
smrtnosti i produžavan ljudski vijek. Smanjenjem komponenata mortaliteta 
zdravstvena djelatnost je izravno utjecala na proces demografske tranzicije. 
“Brži razvoj zdravstvene zaštite od produktivnosti rada bio je iznad jugoslo-
venskog prosjeka u Bosni i Hercegovini, Crnoj Gori, Makedoniji, užoj Srbiji 
i Kosovu. U Sloveniji je stopa rasta broja ljekara identična sa stopom rasta 
produktivnosti rada, dok je dinamika bolesničkih postelja čak i slabija. I u 
Hrvatskoj je stopa rasta bolesničkih postelja ispod stope rasta produktivnosti 
rada, ali stopa rasta broja ljekara je nešto veća. I ovdje se uočava specifičan 
položaj ekonomski manje razvijenih republika i Kosova. U njima je razvoj 
zdravstvene zaštite izražen i dosta autonoman. Odvijao se prilično nezavisno 
od ekonomskog razvoja, kao svojevrstan cilj, što je bilo moguće zahvaljujući 
izuzetnom tretmanu ovih područja u opštem i ubrzanom preobražaju jugoslo-
venskog društva”.13 

Socijalni razvoj je široka oblast društvenog života i svaki od njenih se-
gmenata, a ima ih mnogo više od tri ovdje spomenuta, na svoj način utječe na 
brži preobražaj stanovništva. Uvezivanjem svih tih pokazatelja dobiva se slika 
o tijeku demografske tranzicije u Bosni i Hercegovini. Bez obzira na vidan 
raskorak između ekonomskog i socijalnog razvoja, Bosna i Hercegovina do-
živjela je značajan napredak u razvoju svih oblasti života. Ogroman zaostatak 

12 Isti, 59. 
13 Isti, 61. 

u ukupnom razvoju i poslijeratna privredna struktura Bosne i Hercegovine 
bili su izazov za komunističku vlast. Međutim, Bosna i Hercegovina je osta-
la tijekom cijelog poslijeratnog perioda jedna od nerazvijenih jugoslavenskih 
republika. I veća ulaganja na nisku startnu osnovicu nisu je mogla približiti 
razvijenijim republikama. Isforsirano trošenje financijskih sredstava koja nisu 
imala podlogu u nacionalnom društvenom dohotku doveli su bosanskoherce-
govačku privredu u kolaps krajem osamdesetih godina. 

Osnovne karakteristike demografskog razvoja

Jugoslavenska federacija nastala nakon Drugog svjetskog rata objedinila 
je područja sa različitim privrednim i kulturnim razvojem, ali i nejednakim 
obrascem razvoja stanovništva. “Period od 1948. do 1981. takođe ima svoje 
osobenosti. U njemu dolazi do izražaja uticaj socijalističke izgradnje zemlje. 
U ovom razdoblju jugoslovenska populacija je porasla 42 odsto. [...] Od 1948. 
do 1981. procenat učešća Bosne i Hercegovine u stanovništvu Jugoslavije je 
porastao od 16,2 na 18,4 odsto, Crne Gore od 2,4 na 2,6 odsto, Makedonije 
od 7,3 na 8,5 odsto i Kosova od 4,6 do 7,1 odsto. Kod druge grupe ovo pomje-
ranje je išlo u suprotnom pravcu. Hrvatska je smanjila svoj udio u stanovništvu 
zemlje u cjelini od 23,9 na 20,5 odsto, Slovenija od 9,1 na 8,4 odsto, uža Srbija 
od 26,2 na 25,4 odsto i Vojvodina od 10,4 na 9,1 odsto. Ekonomski slabije 
razvijena područja, u kojima je demografska tranzicija kasnije otpočela, dala 
su glavni doprinos rastu populacije Jugoslavije u poslijeratnom periodu. Iako 
njihov dio stanovništva nije veći od 36,6 odsto (1981), ona su učestvovala u 
ukupnom populacionom porastu preko 51 odsto”.14 Za stanovništvo su važne 
i stope rasta stanovništva koje izražavaju bitne promjene ukupne populaci-
je tako što opadaju s napredovanjem demografske tranzicije, a ostaju visoke 
ako ovog procesa nema ili je slabo izražen. “Od 1948. do 1981. stope porasta 
stanovništva su konstantno u opadanju u Jugoslaviji i u najvećem dijelu užih 
područja. U čitavoj zemlji smanjenje iznosi skoro 36 odsto. Najveće je u Cr-
noj Gori (55 odsto), u Bosni i Hercegovini (52 odsto), zatim dolaze Hrvatska 
(50 odsto), uža Srbija (47 odsto) i Vojvodina (43 odsto). Slovenija je s malim 
varijacijama u toku perioda zadržala na kraju istu stopu. Kao izuzetak od 

14 Isti, 63.

opšteg trenda javlja se Kosovo, kod kojeg je stopa rasta stanovništva skočila 
20 odsto. Pravac i intenzitet ovih promjena je indikativan. Ubrzano opadanje 
i nizak nivo stopa porasta stanovništva govori da su područja na kojima se to 
dogodilo zahvaćena intenzivnom demografskom tranzicijom, svakako, u svim 
njenim pojedinačnim manifestacijama”.15 

U definiranju demografske tranzicije jedna od bitnih komponenti je kre-
tanje nataliteta. Prema statistički zadatim pokazateljima, za Bosnu i Her-
cegovinu sljedeći su pokazatelji: “Bosna i Hercegovina je imala najizrazitije 
opadanje nataliteta. Jedino je ona ostvarila dva velika skoka u ovom periodu. 
Prvim skokom je smanjena stopa nataliteta od ispod 40 (1950-1954) na ispod 
30 (1965-1969), a drugim od ispod 30 na ispod 20 (1975-1979). 

U daljem toku slabljenje intenziteta rađanja se nastavlja i ide ka najnižoj 
tački užeg razgraničenja. Bosna i Hercegovina na ovaj način u toku manje od 
30 godina svoje demografske tranzicije prva napušta grupu visokonatalitetnih 
područja i postepeno prelazi u niskonatalitetna. Ovako intenzivno smanjiva-
nje stope rađanja išlo je ispred društveno-ekonomskog razvoja: natalitet ove 
republike se već dosta približio Hrvatskoj i Sloveniji od kojih je ona prema 
društvenom proizvodu po stanovniku veoma udaljena. U pogledu kretanja na-
taliteta Bosna i Hercegovina i Kosovo su dva suprotstavljena modela. U prvom 
demografska tranzicija se preko komponente nataliteta intenzivno razvija, do-
sta brže nego što bi se to moglo očekivati na osnovu ekonomsko-socijalnih 
obilježja i opšteg nivoa razvijenosti. U drugom modelu opadanja nataliteta je 
jako usporeno i u izvjesnoj mjeri retardira od onog što je postignuto u eko-
nomsko-socijalnoj transformaciji”.16 

Na intenzivnije opadanje stope nataliteta u Bosni i Hercegovini djelovalo 
je mnoštvo faktora. Parafrazirajući profesora Bošnjovića, razlozi su u visokoj 
stopi razvoda u odnosu na broj sklopljenih brakova, zatim u relativno malom 
broju žena s maksimalnim fertilitetom od 20. do 34. godine života, ali i u po-
gledu stope mortaliteta žena između 20 i 40 godina života. Među činiocima 
za ovakvo stanje je i procenat poljoprivrednog stanovništva, koje se od 1953. 
do 1981. godine smanjilo za 72 odsto. Uz ove, postoji i niz drugih razloga 
socijalne prirode.

15 Isti, 64. 
16 Isti, 69. 

Uz natalitet za demografsku tranziciju bitne su i stope opadanja smrtnosti. 
“Bosna i Hercegovina i u pogledu mortaliteta pokazuje određene osobenosti 
među ekonomski manje razvijenim područjima. U njoj je smanjenje smrtnosti 
postignuto u jednom velikom skoku: stopa ispod 14 (1950-1954) oborena je na 
ispod 8 (1965-1969), kada ova republika dostiže najniži nivo umrlih na 1000 
stanovnika. Do 1980-1983. mortalitet se blago pomjerio naviše, što može da 
bude nagovještaj postepene promjene pravca kretanja ove komponente. U Bo-
sni i Hercegovini su se razvijali ubrzanim tempom i natalitet i mortalitet. To 
je dovelo ovu republiku za relativno kratko vrijeme u zrelu fazu demografske 
tranzicije, tako da se dosta približila u tom pogledu ekonomski razvijenijim 
područjima. U ovoj poziciji se ranije nalazila Crna Gora, koja je imala najniže 
stope rađanja i umiranja unutar ekonomski manje razvijenog dijela zemlje. Na 
kraju perioda to je mjesto zauzela Bosna i Hercegovina”.17 

Tijekom procesa demografske tranzicije prosječan ljudski život postaje 
znatno duži. Svaka od jugoslavenskih republika i pokrajina imala je razli-
čit očekivani prosječan ljudski vijek. Do 1980-1981. “Bosna i Hercegovina je 
ostvarila najveći porast od 41 kod muškarca i 44 kod žena na 68 i na 73, što 
u procentima iznosi 66 i 65 odsto”.18 Produženje trajanja života za 27 godina 
kod muškaraca i 29 godina kod žena bitna je odrednica procesa demografske 
tranzicije.

Natalitet i mortalitet su dvije komponente koje određuju promjene u pri-
rodnom priraštaju stanovništva. “U Bosni i Hercegovini se odigrao najbr-
ži pad prirodnog priraštaja među ekonomski manje razvijenim područjima. 
To se dogodilo u jednom velikom i jednom malom skoku. Takav slučaj nije 
zabilježen ni u jednoj drugoj republici ni pokrajini. U velikom skoku stopa 
prirodnog priraštaja od ispod 30 (1950-1954) pala je na ispod 20 (1965-1969), 
a u malom na ispod 15 (1970-1974). Do 1980-1983. približila se prelomnoj 
tački 10, čime se Bosna i Hercegovina znatno udaljila od Crne Gore i Make-
donije. U ovoj republici natalitet je vršio jači uticaj na prirodni priraštaj nego 
mortalitet, premda značaj ove druge komponente nije bio mali. Ovdje je de-
mografska tranzicija imala vrlo dinamičan tok. Bosna i Hercegovina dolazi na 
prvo mjesto u zemlji prema brzini pada nataliteta i na treće prema brzini pada 

17 Isti, 72.
18 Isti,72-73.

mortaliteta. U smanjenju prirodnog priraštaja zauzima prvo mjesto među eko-
nomski manje razvijenijim područjima. Ovako kretanje neminovno ubrzava 
demografske procese u ovoj republici”.19

Osim ovih karakteristika prirodnog kretanja stanovništva za poslijeratni 
socijalistički period vrlo su bitna i mehanička kretanja – migracije. U proce-
su demografske tranzicije stanovništvo postaje pokretljivije. Pojačane su sve 
vrste prostornih migracija, od onih između naselja iste općine, zatim između 
općina, regiona, jugoslavenskih republika i pokrajina, a od sredine šezdesetih 
godina i u inozemstvo na privremeni rad. Struktura migranata je veoma kom-
pleksno pitanje kako po socijalnim tako i po političkim pokazateljima. “Po-
jedinačno po područjima diferencijacije su u ovom pogledu izrazite. U okviru 
grupe ekonomski manje razvijenih Bosna i Hercegovina učestvuje sa svega 8 
odsto u ukupnom doseljavanju iz republika i pokrajina, a u odseljavanju 30,6 
odsto, tako da je drugo učešće veće od prvog 3,8 puta”.20 

Osnovne karakteristike strukture stanovništva

Demografska tranzicija izravno utječe na starosnu strukturu stanovniš-
tva. U većini područja najizrazitije su se mijenjale najmlađe (0-14 godina ži-
vota) i najstarije (65 i više godina) skupine stanovništva. “U toku 1953-1981. 
učešće stanovništva od 0-14 godina u Jugoslaviji je smanjeno skoro 20 odsto, 
dok je učešće stanovništva od 65 i više godina povećano preko 44 odsto. Jače 
izražene promjene su se dogodile u Bosni i Hercegovini, Hrvatskoj, užoj Srbi-
ji i Vojvodini, kod kojih je proporcija mlađeg stanovništva više opala od jugo-
slovenskog prosjeka, a proporcija starijeg više porasla”.21 Parafrazirajući Ilijasa 
Bošnjovića, slikovito predstavljena jugoslavenska populacija tijekom trideset 
godina preobrazila se od mladog stanovništva u stanovništvo na pragu staro-
sti. Izuzimajući Kosovo, koje je ostalo u demografskom djetinjstvu, uža Srbija, 
Hrvatska, Vojvodina i Slovenija su iz mlađih starosnih tipova stanovništva 
prešle u starije tipove, dok je Bosna i Hercegovina prešla iz demografskog dje-
tinjstva u mlado stanovništvo. Starosna struktura stanovništva izravno utječe 

19 Isti, 75. 
20 Isti, 79.
21 Isti, 79.

na proporcije između radno aktivnih i izdržavanih lica. Budući da je Bosna 
i Hercegovina bila u grupi nerazvijenih područja, odnos izdržavanih lica u 
odnosu jednog radno aktivnog stanovnika nije se bitno smanjio. Efekat eko-
nomski razvijenih jugoslavenskih republika tijekom perioda 1953-1981. pre-
ma ovom pitanju bio je znatno veći, odnosno broj izdržavanih lica na jednog 
radno aktivnog stanovnika znatno se smanjio.

Odnos poljoprivrednog i nepoljoprivrednog stanovništva

U demografskoj tranziciji odnos poljoprivrednog i nepoljoprivrednog 
stanovništva se neprekidno mijenja. “Transfer stanovništva iz poljoprivrede 
bio je u poslijeratnom periodu veoma izražen. U Jugoslaviji je agrarni dio 
populacije smanjen 70 odsto od 1948. do 1981. Sličan trend je zabilježen u 
svim republikama i pokrajinama. Najintenzivniji pad učešća poljoprivrednog 
stanovništva bio je u Crnoj Gori (81 odsto). Nešto je slabiji u Sloveniji (79 
odsto), Bosni i Hercegovini (76 odsto) i Hrvatskoj (76 odsto). Ostala područja 
se nalaze između Vojvodine (71 odsto) i uže Srbije (65 odsto). [...] Od 1953. 
do 1981. udio poljoprivredno aktivnog stanovništva u Jugoslaviji je smanjen 
54 odsto. [...] Bosni i Hercegovini (60 odsto)”.22 Prema statističkim pokazate-
ljima, stope opadanja aktivnog poljoprivrednog stanovništva najmanje su bile 
u periodu 1948-1952, a zatim se povećavaju, da bi se u intervalu od 1971. do 
1980. godine u Bosni i Hercegovini smanjile za 38 puta. Znači, poljoprivred-
no stanovništvo se smanjuje i u apsolutnim i relativnim veličinama, prelazi 
u sekundarne i tercijarne grane djelatnosti, ostvaruje veći dohodak, mijenja 
ponašanje i usvaja nove obrasce u biološkoj reprodukciji. 

Sa procesom deagrarizacije u industrijskim društvima povezan je nepre-
kidan porast gradskog stanovništva. Stanovništvo koje napušta poljoprivredu 
ne postaje automatski i urbanizirano, jer prema administrativno-teritorijalnoj 
podjeli Bosne i Hercegovine nisu svi gradovi imali gradski status. Neki odlaze 
u gradska naselja na rad, ali i dalje žive na selu, zatim drugi žive i rade u gradu, 
a povezani su sa poljoprivredom kao dodatnom djelatnošću, dok treći odlaze 
u gradove i raskidaju veze sa selom. U ovom procesu Bosna i Hercegovina 
zauzima drugo mjesto u procesu povećanja gradskog stanovništva. Smanjenje 

22 Isti, 86-87.

poljoprivrednog i povećanje nepoljoprivrednog stanovništva procesi su koji 
daju rezultat u smislu djelovanja demografske tranzicije na području struktur-
nih preobražaja populacije. 

U uvjetima porasta gradske radne snage, intenziviranja urbanizacije i eg-
zodusa iz poljoprivrede povećava se i razina obrazovanja stanovništva. “Po 
pravilu, u periodu 1953-1981. bio je više naglašen na područjima s nižim do-
hotkom po stanovniku nego na područjima s višim. U Bosni i Hercegovini 
kategorija bez škole smanjila je učešće 63 odsto, što je dosta iznad jugosloven-
skog prosjeka, a kategorija s 4 razreda osnovne škole slabije – svega 7 odsto. 
Viši nivoi obrazovanja u ovoj republici su napredovali mnogo dinamičnije od 
onog što se zbivalo u čitavoj zemlji. Naročito je vidan napredak postignut kod 
višeg i visokog obrazovanja, čiji je udio porastao preko 14 puta. Bosanskoher-
cegovački preobražaj obrazovanja stanovništva je tipičan i za ostala ekonom-
ski slabije razvijenija područja”.23 Ovakav razvoj bio je posljedica niske startne 
razine obrazovanja, naročito višeg i visokog, jer su se poslije Drugog svjetskog 
rata tek počeli otvarati fakulteti i stvarati univerzitet u Sarajevu, a kasnije u 
ostalim većim bosanskohercegovačkim gradovima. Opismenjavanje stanov-
ništva bio je prioritetan zadatak poslije Drugog svjetskog rata putem školske 
mreže, ali i ubrzanim analfabetskim tečajevima. Pozornost je bila poklonjena 
različitim vrstama dokvalifikacija i prekvalifikacija. 

Opadanjem stopa nataliteta i mortaliteta, odnosno smanjenjem prirod-
nog priraštaja, a uz to ubrzanim tokovima urbanizacije, deagrarizacije i uopće 
demografske tranzicije doveli su do značajnih promjena i smanjenja brojnosti 
članova u domaćinstvima. “U Jugoslaviji je prosječan broj članova domaćin-
stava u poslijeratnom periodu vidno smanjen. Od 4,37 u 1948. sišao je na 3,62 
u 1981, što iznosi pad od 17 odsto. Ove promjene imaju značajne implikacije u 
demografskom pogledu, jer domaćinstvo s manje od 4 člana ne obezbjeđuje ni 
prostu reprodukciju. U Jugoslaviji je već 1961. pređena kritična granica četvo-
ročlanog domaćinstva. Od tada se ono dalje smanjuje, i to sve intenzivnije: u 
sedmoj deceniji opada 4 odsto, a u osmoj 5 odsto. [...] U ekonomski slabije ra-
zvijenim područjima domaćinstvo je veće od jugoslovenskog nivoa, i to kako 
na početku tako i na kraju perioda. Ni u jednom od ovih područja broj članova 
nije pao ispod kritične granice 4. Jedino je Bosna i Hercegovina došla do te 

23 Isti, 91.

tačke, ali se ispod nje nije spustila. [...] Od 1948. do 1981. najizrazitije smanje-
nje srednje veličine domaćinstva zabilježeno je u Bosni i Hercegovini, i to 22 
odsto. [...] Promjene prosječne veličine domaćinstava takođe pokazuju da se u 
Bosni i Hercegovini odigrava takav demografski preobražaj koji nagovještava 
da se ova republika bliži modelu razvoja stanovništva karakterističnom za ni-
skonatalitetna područja”.24 

Ubrzani ekonomski razvoj je svoje efekte prenosio na socijalni, a oba su 
snažno utjecala na preobražaj stanovništva, tako da je demografska tranzicija 
imala vrlo intenzivan tok. Ulaganjem novca u socijalnu sferu od zajmova iz 
inozemstva taj proces je snažno pojačavan. Nasuprot tome, ekstenzivna pri-
vreda bez domaćeg tehnološkog znanja ubrzavala je procese tijekom tridese-
togodišnjeg perioda u preobražaju stanovništva znatno brže nego u razvijenim 
europskim zemljama u kojima je proces demografske tranzicije započeo indu-
strijskom revolucijom i tekao paralelno sa društveno-ekonomskim razvojem. 
Mada su rezultati socijalističkog razvoja bili fascinirajući prema pokazateljima 
razvoja, ipak se krajem osamdesetih godina pokazalo da je razvoj na privred-
nom i tehnološkom području išao u širinu i rasprsnuo se u velikoj ekonomsko-
financijskoj krizi.  

Umjesto zaključka

U novije vrijeme i u bosanskohercegovačkoj historiografiji pojavljuju se 
teme o modernizaciji društva, svakodnevnom životu, položaju žena, manji-
na, marginalnih grupa i sličnom. Međutim, radovi uvaženog profesora Ilijasa 
Bošnjovića ukazuju da je za takvu vrstu tema potrebno konzultirati, između 
ostalog, i rezultate ekonomske i demografske znanosti.

Povod za ovaj rad i istraživačka razmišljanja o životu iz vremena socijali-
stičke Jugoslavije/Bosne i Hercegovine, ali i o vremenu poslije 1991. godine 
bili su intervjui profesora Bošnjovića. 

Ratno vrijeme (1992-1995) u Bosni i Hercegovini, kao i vrijeme poslije 
rata donijeli su nove probleme za demografski razvoj bosanskohercegovač-
kog stanovništva. Urušena ekonomija i neuspjela gospodarska tranzicija uz 
nepostojanje sustavnog ekonomskog razvoja, plana i perspektive tehnološkog 

24 Isti, 92. 

razvoja, izostanak investicija u proizvodnju – sve je to onemogućilo otvaranje 
radnih mjesta i povećanje uposlenosti, a time i produktivnosti rada i ostva-
rivanja dohotka. U takvom društvu apatično i depresivno stanovništvo, ra-
tom istraumatizirano, kao da je najviše osjetilo deformativni fenomen takvog 
prijelaza, od čega je vrlo bitno iseljavanje i to vrlo mlade obrazovane radno 
aktivne populacije. Da bi se uopće saznalo koliko je brojno ukupno bosansko-
hercegovačko stanovništvo, koliko je ljudi poginulo, kolike su stope prirodnog 
prirasta i da li smo i dalje u kategoriji mladog tipa stanovništva ili smo znat-
no stariji, teško je utemeljeno prezentirati. Postoje uglavnom procjene, popis 
stanovništva nije napravljen od 1991. godine, a dogovora o popisu još uvijek 
nema. 

Podsjetimo se kako na te aktualne teme gleda profesor Bošnjović, koji da-
našnje stanje ocjenjuje kao da je “[...] na neki način naš hladni rat unutar BiH. 
[...] Rat je to sve poremetio, i BiH, po demokratskim mjerilima, približio 
onim zemljema koje su bogate i ekonomski i tehnološki razvijene, ali poenta 
je da ona sama nije postala razvijena. To je jad jedan, to je muka BiH, to je 
teška sudbina kojoj se dogodila. Nerazvijena, a stara”.25 Njena starost se vidi 
iz sljedećih podataka: “Prošle godine (2008) u BiH je rođeno 34.617 djece što 
u odnosu na 2007. pokazuje rast nataliteta za 2,31 posto. U 2008. umrle su 
33.983 osobe što u poređenju sa godinom prije pokazuje pad mortaliteta za 
3,02 posto, podaci su Agencije za statistiku BiH. Zabrinjava što je prirodni 
prirast stanovništva u poslijeratnom periodu u stalnom padu. Stopa prirod-
nog prirasta 1991. je bila 7,8 promila, a sa 5,9 u 1996. opala je na 0,1 promila 
u 2007. Dok se u Federaciji BiH još uvijek više ljudi rađa nego što umire, 
u Republici Srpskoj već je zavladala “bijela kuga’’. U RS-u je već nekoliko 
godina negativan prirodni prirast. On je u 2006. iznosio -2.282, a u 2007. je 
porastao na -3.656. Poslijeratne 1998. u RS-u je rođeno 13.527 djece, godinu 
kasnije taj broj se popeo na 14.500 da bi 2007. spao na 10.110, zabilježio je 
Zavod za statistiku Republike Srpske. Prema podacima Zavoda za statisti-
ku Federacije BiH, u tom entitetu u martu ove godine (2009) registrovan 
je negativan prirodni prirast kada je rođeno 1.705, a umrlo 1.839 ljudi. No, 
u svim ostalim mjesecima su bili pozitivni trendovi. Tako je u junu rođeno 
1.910, dok su umrle 1.563 osobe. Negativan priraštaj u junu je bio u Posav-

25 Krajnje je vrijeme za brigu o natalitetu. Dani, br. 536, 21. 8. 2009. 13-14.

skom, Bosansko-podrinjskom, Hercegovačko-neretvanskom i Livanjskom 
kantonu. Lako je iz onih podataka uočiti da su demografski danas u Bosni 
i Hercegovini najugroženiji Srbi, pa onda Hrvati i naposljetku – Bošnjaci”.26 
Govoreći o bosanskohercegovačkom društvu, profesor Bošnjović objašnjava: 
“U BiH postoji jedan sistem koji je omogućavao da se normalno živi, da se u 
jednom stabilnom poretku održava red i zajednički život tri naroda. U svojim 
istraživanjima, došao sam do zaključka da su tu presudna tri elementa. Prvi 
je etnička struktura prostora, to je ta “tigrova koža’’, to je bio sistem koji je u 
svojoj osnovi omogućavao stabilnost, red i dobre uslove za zajednički život, 
za rad i za rađanje. Drugi je regionalni sistem: u BiH ranije nije bilo velikih 
gradova, za razliku od Hrvatske, Srbije, Vojvodine, gdje je uvijek bilo velikih 
gradova koji su bili “usisivači’’, koji su privlačili stanovništvo sa ovog područja. 
Međutim, regionalni sistem je sistem ustrojstva prostora, organiziranog, tako 
da su centri razvoja – kod nas su to bili Sarajevo, Mostar, Tuzla, Banja Luka 
– formirali područja na koja su utjecali. Oni su vremenom sve više jačali, i na 
neki način se suprotstavljali utjecaju gradova Srbije i Hrvatske. Srbi su išli i 
dalje, Hrvati, pa i Bošnjaci, ali išli su mnogo manje nego što sada idu, i što 
će sutra ići. Zašto? Jer je taj sistem razbijen, njega više nema. Banja Luka je 
odvojena. Taj regionalni sistem je tako razbijen, i mi imamo sada okrnjen 
regionalni sistem u Federaciji, gdje ima više gradova, a nema prostora, i u 
Republici Srpskoj, gdje imamo jedan veći grad, Banja Luku, ali on nije spo-
soban, nije kadar da integrira čitav prostor, i da ga drži pod svojim utjecajem. 
Šta se desilo? Ustvari, jedan dio BiH je ostao bez utjecaja na te mreže gra-
dova, i postao je otvoren prostor za djelovanje i utjecaj velikih gradova Srbije 
i Vojvodine. I tamo ide mlado stanovništvo. To se isto dešava i u dijelovima 
BiH u kojima su Hrvati većina, omladina ide, i zato sad u ovim kantonima 
s hrvatskom većinom natalitet opada. Da se vratim na moje istraživanje: tre-
ći elemenat integracije i stabilnosti je jedinstven ekonomski prostor u BiH 
i jedinstveno tržište. Nekad smo ga imali, i on je s regionalnim razvojem u 
simbiozi stvarao snagu, moć rada privređivanja, porasta gradova, stvaranja 
radnih mjesta ... Znači, jedinstveno tržište i regionalni sistem su snage koje 
su djelovale u pravcu razvijanja moći življenja u Bosni i sprečavanja onog na-

26 BiH na demografskoj slici svijeta. Srbi će prvi nestati, pa Hrvati i na kraju Bošnjaci. Oslo-
bođenje, 12. 8. 2009. 8.

glog odliva radne snage iz Bosne. [...] Prvo je uništena multietnička struktura 
prostora koja je bila jedna snažna osnova za zajednički život. Tu su vjerovali 
jedni drugima, živjeli, radili. Sada su se stvorili nacionalno homogenizirani 
etnički prostori, u kojima će etnije, svaka za sebe, jedna po jedna izumirati. 
[...] Moja istraživanja, do 1991. godine, u tom šarenilu, tigrovoj koži, pokazala 
su da je i ekonomski i demografski razvoj bio najdinamičniji u multietničkim 
opštinama. Zašto? Zato što je bilo više prostora za saradnju, za dobre odnose, 
povjerenje. To je bitno u BiH. Vidite, kad je BiH napadnuta, šta je bila glavna 
meta? Glavna meta je bilo razbijanje ova tri konstitutivna elementa o koji-
ma govorim – etničke strukture prostora, regionalnog sistema i jedinstvenog 
ekonomskog prostora”.27 Profesor Bošnjović pesimistička razmišljanja donekle 
ublažava riječima: “Negdje u osnovi postoje te šanse za obnavljanje nataliteta. 
Međutim, zbog ove situacije... Nažalost....”.28 

Vraćajući se na početak i definiciju demografske tranzicije koja razvoj sta-
novništva promatra kao etapni proces uvjetovan ukupnim procesom društve-
no-gospodarskog i kulturnog razvoja, postavlja se pitanje u kakvim će okol-
nostima stariti bosanskohercegovačko društvo, kakva mu je uopće budućnost i 
koji su to putevi završetka demografske tranzicije u Bosni i Hercegovini? Da li 
je bosanskohercegovačko društvo toliko zahvaćeno dubokom gospodarskom 
krizom ili svojim individualističkim i hedonističkim duhom ili nesigurnošću 
u budućnost, što je nadvladalo želju za potomstvom? Možda bi model jakih 
ekonomskih regija bio spasonosan i za današnju Bosnu i Hercegovinu, a da li 
za to ima političke volje među nacionalnim elitama – veliko je pitanje. 

27 Krajnje je vrijeme za brigu o natalitetu. Dani, br. 536, 15.
28 Isto. 

THE PROCESS OF DEMOGRAPHIC TRANSITION IN BOSNIA AND HERZEGOVINA
– THE SECOND HALF OF THE 20TH CENTURY

(Summary)

Bosnia and Herzegovina belonged to the group of undeveloped Yugoslav 
countries together with the province of Kosovo. Through the short overview 
of demographic characteristics of Bosnia and Herzegovina within the Yugo-
slav frame for the second half of the 20th century, in the context of social and 
economic development and based on the research results of prof. dr. Ilijas 
Bošnjović, the author presents “the anticipative demographic transition which 
supports economic autarchy”, which means that economic development and 
demographic transition in Bosnia and Herzegovina were not mutually ad-
justed.

Considering the low starting base of total development of Bosnia and 
Herzegovina, the rate of social growth did not follow the economic growth, 
but high rates of growth in education, health, housing policy and culture were 
noticeable. The discord made between the social product, productivity of 
work and the realised profit on one side, and the investment in non-economy 
activities on the other side, moved Bosnia and Herzegovina, according to the 
course of demographic development, closer to the group of developed repub-
lics, and according to the economic development it remained in the group of 
undeveloped republics. Apart from the subventions from federal funds, the 
development of Bosnia and Herzegovina had to be supported by loans from 
abroad. As economic reforms did not achieve the expected goals in the single-
party system, the Yugoslav self-governing socialism could not survive the late 
1980-ies and the deep economic and social crisis.

Unfavourable political situation, the dissolution of the Yugoslav state and 
economic transition followed by vehement corruption and war (1992-1995), 
brought Bosnia and Herzegovina to the threshold of poverty. According to 
the estimation of three statistic agencies (for Bosnia and Herzegovina, Re-
public of Srpska and the Federation of Bosnia and Herzegovina), there is 

a significant decrease in the natural birth rate of Bosnia and Herzegovina’s 
population. The shattering of the multiethnic structure and the dissolving of 
the regional system with strong urban centres and a unique economic market, 
brought about the destruction of social and economic conditions for normal 
reproduction of the population. Today, Bosnia and Herzegovina is an unde-
veloped country, getting older each day and the birth rate in the future is ever 
more vague. Could the model of strong economic regions without entity and 
canton borders might be a constructive solution for contemporary Bosnia and 
Herzegovina? However, the political projects of national elites temporarily 
are not allowing that to happen. Even though the last census was in 1991, an 
agreement over this important issue cannot be achieved today in Bosnia and 
Herzegovina. Thus we do not know the exact number of inhabitants of Bos-
nia and Herzegovina, the movements and the new demographic structures 
and we cannot, based on the census information, form a strategy for future 
development. 

IDENTITET BiH KROZ HISTORIJU vol 1.indd   293 10/11/11   7:40 AM



IDENTITET BiH KROZ HISTORIJU vol 1.indd   294 10/11/11   7:40 AM



IDENTITET BOSNE I HERCEGOVINE KROZ HISTORIJU 295

Hannes Gran搀i琀s

DRUŠTVENE DIFERENCIJACIJE  
U KASNOOSMANSKOJ HERCEGOVINI  

POGLED NA ASPEKTE SOCIJALNE NEJEDNAKOSTI  
U GRADU I NA SELU

Glavna intencija ovog članka jeste da stavi u fokus razlike stale-
ža i statusa u društvenim odnosima u kasnoosmanskom Bosanskom 
vilajetu, koji u posljednje vrijeme u mnogim znanstvenim pristupi-

ma često uopće nisu tematizirani ili su tematizirani samo usput. Ali staleške 
diferencijacije su u svakodnevnici do neke mjere imale veći značaj nego drugi 
aspekti – više nego konfesionalnost, na primjer. Oni su ograničavali indivi-
dualnu slobodu ponašanja i dodjeljivali su ljudima njihovo “pravo mjesto” u 
društvu. Primjer na kojem bih htio dati nekoliko uvida – prvo u gradski kon-
tekst, a onda i u diferenciranost seoskog života – bit će Hercegovački sandžak 
u vremenu Tanzimata u 19. stoljeću.1

Gradske pripadnosti i grupacije

Društveni sastav u gradskom životu u kasnoosmanskoj Hercegovini bio je 
očigledan, kada se gradsko stanovništvo u toku važnih događanja razmještalo 

1 To je i predmet moje knjige koja je izašla 2008. godine na njemačkom jeziku. Vidi: Ha-
nnes Grandits, Herrschaft und Loyalität in der spätosmanischen Gesellschaft. Das Beispiel der 
mulitkonfessionellen Herzegowina. Wien, Köln, Weimar: Böhlau, 2008 (Zur Kunde Südo-
steuropas Bd. II/37). 

prema “rangu i ugledu”. Kada bi, npr., neki visoki dostojanstvenik najavio 
svoj dolazak u grad, gradsko stanovništvo je često išlo njemu u susret izvan 
grada. Na koji način se onda povorka “po staroj tradiciji” formirala, u svojim 
istraživanjima o esnafima u Mostaru Hamdija Kreševljaković2 je vrlo detaljno 
rekonstuirao i opisao ovako: 

“Točno se znalo, na koje mjesto u povorci dolazi koji stalež i koji esnaf. ... U 
povorci su naprijed išli svećenici, iza njih neke druge skupine, a onda pekari, 
terzije s lijeve i obućari s desne strane; iza njih bojadžije lijevo, a ćurčije de-
sno; iza ovih s desne strane ćebedžije; zlatari lijevo, a kovači desno; iza ovih 
tabaci lijevo, a berberi desno. Povorku završavaju dunđeri.”3

Predstavnici esnafa išli su u povorci, kako je to citat ilustrirao, prema 
pripadnosti esnafu – konfesionalna pripadnost ovdje je bila samo od spored-
ne važnosti, a esnafi su činili najznatniji dio povorke. Većina obitelji svuda 
u gradovima Hercegovine bila je integrirana u sustav esnafa daleko u drugu 
polovinu 19. stoljeća. Doduše, svaki je grad imao svoju specijalizaciju i zna-
čaj u zanatima i trgovini. Tako je rad i život zanatskih (i trgovačkih) obitelji 

2 Istraživanja H. Krešeljakovića o historiji čaršije u Mostaru prezentiraju posebno temeljito 
znanje o pravilima čaršijskog života u tom hercegovačkom gradu u osmanskom razdoblju. 
Vidi: Hamdija Kreševljaković, “Mostar. Iz prošlosti mostarske čaršije”, u: Hamdija Krešev-
ljaković, Izabrana djela II. Biblioteka kulturno nasleđe. Sarajevo: Veselin Masleša, 1991, 231-
292. Ali one se baziraju i na ranija djela, i kasnije je izašlo još niz značajnih studija. Za ranije 
studije vidi npr.: Luka Grđić-Bjelokosić, Mostar nekad i sad. Beograd: Štamparija Bojović 
i Mićića, 1901, 5-20; Carl Peez, Mostar und sein Culturkreis. Leipzig: Brockhaus, 85-98; 
Savo Semiz, Bilješke o zanatima u Mostaru. Sarajevo: Glasnik Zemaljskog muzeja Bosne i 
Hercegovine, 1904, 154-159. Među kasnijim radovima ovdje bi se moglo navesti npr.: Ahmed 
Aličić i Hivzija Hasandedić, “Popis terzija, ćurčija i ćebedžija u Mostaru iz 1755 god.”, Sa-
rajevo: Prilozi za orijentalnu filologiju, XVIII-XIX, 1973, 315-371; Danka Ivić, “Mostarske 
kujundžije XX vijeka i njihovi proizvodi pafte kukače i ploče ćilitlije”, Mostar: Hercegovina. 
Časopis za istorijsko i kulturno nasljeđe, br. 1, 1981, 209-223; Vera Katz, “Iz prošlosti mostar-
ske čaršije”, Mostar: Hercegovina. Časopis za istorijsko i kulturno nasljeđe, br. 9, 1997, 30-34; 
Ismet Ćumurija: “Timurdžijski (kovački) esnafi u Mostaru”, Mostar: Most, 138 (49 NS), 
2001, 75-78. 
3 H. Kreševljaković, Mostar. Iz prošlosti mostarske čaršije, 257.

svuda bio reguliran propisima i okvirima različitih esnafa.4 Do sredine 19. 
stoljeća vladajući poredak esnafa vjerovatno je dostigao svoj vrhunac utjecaja u 
gradskom životu. Poslije je osmanski nalet tanzimatskih reformi s politikom 
ekonomskog otvaranja prema globalnom tržištu doveo sustav esnafa u duboku 
krizu.5 

Gradsko stanovništvo, naravno, sastojalo se od više slojeva, ne samo od 
esnafa. Pogledajmo najprije one ljude koji nisu bili dio organizacije esnafa i 
koji su pripadali donjim slojevima socijalnog gradskog prostora, a to su bili 
nadničari, pomoćni i povremeni radnici, prosjaci i mnogi drugi. Svi ovi ljudi 
niti su bili u onim povorkama koje su dočekivale dostojanstvenika izvan gra-
da, niti je za njih bilo službeno predviđeno da budu dio tih povorki. (Ni žene, 
uostalom, nisu bile u tim povorkama, kao što nisu u provincijalnoj patrijar-
halnoj gradskoj javnosti onogo vremena imale mogućnost da obavljaju neku 
važniju, reprezentativnu funkciju). 

O nižim gradskim slojevima do sada postoje samo neznatne informacije 
za (kasno) osmanski period. Zbog toga nije ni lahko govoriti detaljno o njima. 
U svakom slučaju, to su često bile raznorodne grupacije sa različitom pozadi-
nom. U gradu Mostaru, naprimjer, znatan dio nižih slojeva bili su Romi, koji 
su u osmanskom vremenu tamo živjeli privremeno, a neki stalno. Jedan she-
matizam iz godine 1867. registrirao je čak 120 romskih obitelji, i to u gradu 

4 Istovremeno, treba istaći da se načelne forme organizacije esnafa (najmanje) u rumelijskim 
gradovima Osmanskog carstva dugo vremena nisu posebno razlikovale. Vidi ovdje npr.: 
Nikolai Todorov, The Balkan City 1400-1900. Seattle and London: University of Washin-
gton Press, 1983, 123ff. Vidi za bližu komparaciju osmanskih esnafa sa zapadnoevropskim 
modelima zanatske organizacije i: Bernard Lewis, The Islamic guilds. Oxford: Economic 
History Review, 8/1, 1937, 20-37. ili za detaljniji pristup esnafskim realitetima u jednom 
gradskom kontekstu: Suraiya Faroqhi, Ottoman guilds in the late eighteenth century. The 
Bursa case, u: S. Faroqui, Making a living in the Ottoman lands 1480-1820. Istanbul: Isis 
Press, 1995, 93-112.
5 Vidi opširnije: Hannes Grandits, Zur Modernisierung der spätosmanischen Peripherie: 
Die Tanzimat im städtischen Leben der Herzegowina. u: Schnittstellen. Gesellschaft, Nation, 
Konflikt und Erinnerung in Südosteuropa. Festschrift Holm Sundhaussen zum 65. Geburtstag 
(ur. Ulf Brunnbauer, Andreas Helmedach i Stefan Troebst) München: Oldenbourg, 2007, 
39-56. 

od samo oko 12.000 stanovnika. Ali romske obitelji nisu u svim gradovima 
bile prisutne.6 

Najveći dio nižih gradskih slojeva svuda se obično sastojao od seoskih 
doseljenika, koji su se nadali da će u gradu izbjeći seosko siromaštvo. Njima 
nije bilo lahko osigurati za sebe i njihove obitelji opstanak u gradu. Posebno je 
bilo teško postići ulazak u gradsko-staleške strukture, tj. u esnafe. Ponekad su 
čak postajali žrtve različitih “mjera” koje su sporadično provođene protiv tzv. 
pukih siromaha i koje su se provodile sa drastičnim posljedicama. 

Jedna afera iz Mostara u 1841. godini može služiti kao ilustrativni primjer 
za to. Tadašnji hercegovački vezir Ali-paša Rivanbegović dao je u ljeto te go-
dine nalog da oko sto obitelji koje su se posljednih godina doselile i nastanile 
“provisorne” kućice u dijelu grada zvanom Podpećine napuste u roku od 15 
dana to mjesto i grad.7 Tadašnji pravoslavni pop u Mostaru Prokopije Čoko-
rilo opisao je te ljude koji su se naselili u sirotinjskoj četvrti zvanoj Podpećine 
ovim riječima: 

“...kako postadoše kuće izj pod pećine. Naipervo dolazećij od gladi Crno-
gorcij i drugi sieromasij zakopajo se podj pećine, te drva i vodu unznose 
šerlijama. Tiemlj raanu su dobivalij”.8

Mnogi stanovnici sirotinjske četvrti zvane Podpećine bili su crnogorski 
seljaci ili su došli iz istočne Hercegovine. Mnogi su pobjegli od gladi i siro-
maštva iz svojih seoskih okruženja i pokušali su se stalno nastaniti u Mostaru. 
Ali-paša, koji je te godine bio u ratu s Crnom Gorom, možda je postojanje 

6 Petar Bakula, Schematismus topographico-historicus custodiae provinicialis vicariatus apostolici 
in Hercegovina. Split: Typis Antonii Zannoni, 1867, 118. Vidi u ovom kontekstu i Gustav 
Thoemmel: Beschreibung des Vilajet Bosnien. Wien: Albert A. Wenedikt, 1867, 109, kao i 
opširnije: Muhamed Mujić, “Položaj Cigana u jugoslavenskim zemljama pod osmanskom 
vlašću”. Sarajevo: Prilozi za orijentalnu filologiju, br. 3-4, 1952/53, 137-193.
7 Vidi u vezi s ovim događanjima: Hamdija Kapidžić, Ali-paša Rizvanbegović i njegova doba. 
Sarajevo: ANUBiH i Filozofski fakultet Sarajevo, 109; vidi i: Slavoljub Bošnjak [Ivan Frano 
Jukić], Zemljopis i poviestnica Bosne. Zagreb: Narodna tiskarica Lj. Gaja, 1851, 66.
8 Vladimir Ćorović, “Iz dnevnika Prokopije Čokorilo”. Sarajevo: Glasnik Zemaljskog muzeja 
u Bosni i Hercegovini, br. XXV, 1913, 203.

takvog naselja vidio kao potencijalno ugrožavanje svojih postupaka u toku 
ratovanja. Možda je tu konstelaciju samo iskoristio kao povod da se oslobodi 
ljudi koje su mnogi stanovnici grada vidjeli kao problem.9 

Ovaj primjer ilustrira kako su neki stanovnici Mostara – a nije bilo mno-
go drugačije ni u drugim hercegovačkim gradovima – živjeli u potpunom 
siromaštvu i od povremenog rada. Ipak je znatan dio seoskih došljaka stvorio 
uvjete za stalni opstanak i život u gradu. Pojedini su čak uspjeli postati utje-
cajni, kako to ilustriraju neke mostarske pravoslavne trgovačke porodice.10 Ali 
je veliki dio doseljenika generacijama pripadao društvenoj margini. To važi ne 
samo za hrišćansko/kršćansko nego isto tako i za dio muslimanskog stanov-
ništva hercegovačkih gradova.11 

Pogledajmo ukratko još i položaj gornjih slojeva gradskog puka, onih 
koji su išli u prvom dijelu povorke kada je trebalo dočekati nekog važnog 
dostojanstvenika. To su, ustvari, bile različite grupacije, počevši od uleme i 
hrišćanskih sveštenika, preko onih “novih” osmanskih državnih službenika i 
oficira vojske do bogatih trgovaca, i naročito pripadnika begovskih porodica.12 

9 To je i verzija koja je nekoliko puta tematizirana i od savremenika. Vidi npr.: Petar Bakula, 
Hercegovina za devetnest godinah vezirovanja Hali-Pašina. Wien: Tiskom Jermenskoga Ma-
nastira, 1863, 65; Joanikije Pamučina, “Život Ali-paše Rizvanbegovića Stolćanina vizirja 
Hercegovinskoga”. u: Prokopije Čokorilo, Joanikije Pamučina, Staka Skenderova. Ljetopisi. (ur. 
Vojislav Maksimović, Luka Šekera) Sarajevo: Veselin Masleša, 1976, 108; Prokopije Čoko-
rilo, “Ljetopis Hercegovine 1831-1857.”, u: Isto, 53. 
10 Kao npr. i obitelj Peško. Miho Peško, utemeljitelj te kasnije imućne trgovačke obiteljske 
kuće, došao je sa roditeljima i šest sestara bez ikakvog imetka iz sela Korlati kod Ljubinja 
god. 1856. u Mostar. Dvije decenije kasnije već je bio smatran jednim od vodećih trgovaca 
u gradu. Vidi: Jagoda Serdarević, “Stare srpsko-pravoslavne porodice iz Mostara: Peške”. 
Mostar: Most, br. (138) 49, 2001, 81-85. 
11 U većem broju gradova postojao je i kompleksni sustav skrbi za siromašnije stanovnike, 
koji je uglavnom bio finansiran ili održavan od vakufskih institucija. U Mostaru su se tako 
npr. određenim danima davala jela i male svote novca za siromašne ljude iz posebnih maha-
la, stalno su održavali kuhinje za sirotinju (imaret) ili kuće za prehranu siromašnih i drugih 
putnika (musafirhane). Vidi detaljnije za Mostar npr.: Hivzija Hasandedić, Spomenici kulture 
turskog doba u Mostaru. Sarajevo: Veselin Masleša, 151-154.
12 Vidi za ilustrativan savremeni uvid u dinamiku odnosa tih grupacija npr.: Husejn Bračko-
vić, “Tarihce-i vukuat-i Hersek / Mala istorija događanja u Hercegovini”. Uvod i prijevod s 
turskog – Zejnil Fajić. Sarajevo: Prilozi za orijentalnu filologiju, br. 34, 1985, 163-200.

IDENTITET BiH KROZ HISTORIJU vol 1.indd   299 10/11/11   7:40 AM



IDENTITET BOSNE I HERCEGOVINE KROZ HISTORIJU 1300

Hannes Grandits

Unutar gradskih struktura ove begovske porodice često su zahtijevale posebnu 
pozornost. Njihov “habitus” do kraja osmanske vladavine ostao je svim dru-
gim imućnim ljudima grada određeni uzor ponašanja i stila – usprkos svim 
“zapadnim” utjecajima i usprskos svim konfesionalnim razlikama u društvu.13 

U principu, postojanje nekog “plemićkog sloja” unutar umme, unutar za-
jednice muslimana, nije bilo u skladu s vjerskim pravilima, i to se u teoriji i 
nije slagalo s osnovnim načelima osmanske države. Ipak, staleške posebnosti 
begovskih porodica bile su već duboko etablirani društveni realiteti i u kasno-
osmanskom društvu Hercegovine. To se može posebno dobro prikazati ako 
pogledamo istraživanja o karakteristikama ženidbe unutar bosanskohercego-
vačkih begovskih porodica u prošlosti. Muhamed Hadžijahić se bavio tom 
tematikom i ovim je riječima rezimirao svoje sistematično ispitivanje: 

“Endigamičnost muslimanskog braka u Bosni još se više sužavala sprovo-
đenjem ustanove kufva, po kojoj se imao ženiti akran s akranom (ravan s 
ravnim). Tamo je dolazilo do izvjesne staleške zatvorenosti. U ovom pogledu 
najekstremnije su postupale begovske porodice. Begovi su se ženili isključivo 
iz begovskih porodica. Samo se izuzetno događalo da bi se pripadnici visoke 
uleme (muftije, muderisi, kadije i sl.) oženili begovicom. Još u vrijeme prije 
drugog svjetskog rata rijetki su bili pojedinci iz begovskih porodica koji bi 
se odvažili da se ožene ‘balinkom’ (begovi su naime sve muslimane koji nisu 
begovi interno nazivali ‘balijama’)”.14

Ovaj citat vrlo jasno govori o tome kako su se posebno begovske porodice 
osjećale kao reprezentativni, vodeći sloj stanovništva, koji je izbjegavao svako 
miješanje sa drugim društvenim slojevima. Moglo bi se ovdje još dalje disku-
tirati.15 Ali okrenimo se sada seoskom prostoru, gdje je u kasnom osmanskom 
razdoblju živjelo daleko više od 80 posto hercegovačkog pučanstva. 

13 Vidi opširnije: H. Grandits: Herrschaft und Loyalität in der spätosmanischen Gesellschaft, 
368-386.
14 Hadžijahić: Bračne ustanove bosanskih Muslimana prije 1946. godine, str. 158.
15 Vidi opširnije za hercegovačke begovske porodice u osmanskom razdoblju npr.: Hamdija 
Hajdarhodžić, “Hercegovačke porodice u XVIII vijeku”. Sarajevo: Glasnik Zemaljskog muze-
ja, N.S., Etnologija 32, 1977, 105-182; H. Kapidžić, Ali-paša Rizvanbegović i njegova doba; 
Ibrahim Defterdarović, Alte Briefschaften der Familie Resulbegović. Sarajevo: Wiss. Mi-

Neke diferencijacije u seoskom životu 

Općenito su znanstvene diskusije o razlikama u seoskom životu u osman-
skom razdoblju dugo vremena prvenstveno bile koncentrirane na pitanje pro-
cesa čiflučenja. Na osnovi savremenih izjava o tom pitanju može se konstatirati 
da je u 19. stoljeću u seoskoj Hercegovini gotovo čitavo hrišćansko/kršćansko 
stanovništvo kao i presudni dio muslimanskog puka bio u položaju čifčije (ili 
kmeta) (do neke mjere ova se regija tako i razlikovala od nekih drugih regija 
Bosanskog vilajeta).16 To je npr. istaknuo kao rezultat svog intenzivnog rada s 
osmanskim defterima za Hercegovački sandžak i Ahmed Aličić, koji je ovako 
rezimirao situaciju u ovom sandžaku u sredini 19. stoljeća: 

“Čiflučenjem je bilo obuhvaćeno, uglavnom, sve stanovništvo – musliman-
sko i nemuslimansko. Pored sačuvanih izvora koji to potvrđuju, mi smo do 
takvog rezultata došli ispitivanjem velikog dijela bivšeg hercegovačkog san-
džaka. Nismo u mogućnosti da damo precizne cifre, ali se može govoriti o 
tome da je oko 90 posto cjelokupnog stanovništva na selu bilo obuhvaćeno 
ovim procesom.”17

ttheilungen aus Bosnien und der Hercegovina, Bd. 6, 1899, 487-517; Hamdija Kreševljaković, 
Čengići – prilog proučavanju feudalizma u Bosni i Hercegovini, u: H. Kreševljaković, Izabrana 
djela I. Biblioteka kulturno nasljeđe. Sarajevo: Veselin Masleša, 1991, 388-413. Vidi posebno 
i rad H. Kamberovića koji je fokusiran na vrijeme između 1878. i 1918. godine, ali koji tu 
daje dobar uvid u sudbinu begovskih porodica u Hercegovini u kasnoosmanskom razdoblju. 
Vidi posebno: Husnija Kamberović, Begovski zemljišni posjedi u Bosni i Hercegovini od 1878. 
do 1918. godine. Drugo izdanje. Sarajevo: Ibn Sina, 2005, 215-225.
16 Ahmed Aličić, “Prilog proučavanju položaja sela i grada u Bosni u 19. vijeku”, Beograd: 
Jugoslovenski istorijski časopis, br. 1-2, 1974, 79-90; Iljas Hadžibegović, Postanak radničke klase 
u Bosni i Hercegovini i njen razvoj do 1914. godine. Sarajevo: Svjetlost, 1980, 34ff.; Vasil Popo-
vić, Agrarno pitanje u Bosni i turski neredi za vreme reforme režima Abdul-Medžida 1839-1861. 
Beograd, 1949. (Srpska Akademija nauka. Posebna izdanja, knjiga CL. Odeljenje društve-
nih nauka, knjiga 59), 12-32. Za dobru diskusiju o procesu čitlučenja u BiH u usporedbi 
sa drugim jugoslavenskim prostorima vidi naročito: Avdo Sućeska, “O nastanku čifluka u 
našim zemljama”, Sarajevo: Godišnjak društva istoričara BiH, god. XVI, 1965, 37-57. Vidi za 
bolji uvid u kontekst osmanskog ruralnog društva u tom smislu posebno i: Fikret Adanır, 
The Ottoman Peasantries c. 1360-c.1860. u: The Peasantries of Europe from the Fourteenth to 
the Eighteenth Centuries. (ur. Tom Scott). London, New York: Longman, 1998, 300f. 
17 A. Aličić, Prilog proučavanju položaja sela i grada u Bosni u 19. vijeku, 85. (Izvorna baza: 
Āšar defteri u Tapu ve kadastro).

Međutim, upravo je u drugoj polovini 19. stoljeća vrlo brzo ipak došlo i 
do novih promjena u ovim odnosima. Još pod osmanskom administracijom 
počeo je jedan proces promjena (pokrenut posebno od Saferske naredbe 1859. 
godine) u čijem se sklopu udio slobodnih seljaka znatno povećavao. To je bio 
složen proces, koji ovdje, nažalost, ne možemo preciznije razmatrati. Bio je 
usko povezan sa davanjem boljeg pravnog položaja čifčijama od strane države, 
sa procesima prodavanja zemljišta od strane čiftluk-sahibija svojim čifčijama 
u nekim (graničnim) područjima, ali i sa silaskom bivšeg privilegiranog sloja 
spahija u klasu seljaka.18 

Ono na što bih pored ovih društveno-pravnih pitanja htio obratiti pažnju 
jesu postojeće specifične razlike. One su bile usko vezane s ekonomskim osno-
vama seoskih porodica i često su po shvaćanju ljudi bili od primarnog značaja. 
Mogu se egzemplarno spomenuti neke takve razlike kako bi se ilustriralo o 
čemu je riječ. 

Velikom dijelu seoskog pučanstva u kasnoosmanskoj Hercegovini stočar-
stvo u kombinaciji sa poljoprivrednim aktivnostima bilo je temelj životnog 
opstanka, npr. u selima tzv. Zavođa, u blizini Trebinja, koji bih htio kratko 
skicirati. Ovdje je tzv. katun-ekonomija bila kombinirana s obavezama u čif-
tlučkom sistemu.19 Prvenstveni značaj u godišnjem radnom ciklusu imao je 
ljetni odlazak s ovcama na planinsku ispašu, gdje se u to vrijeme i nalazilo 
središte obiteljskog života. Na ljetnim ispašama formirani su tzv. katuni, koji 
su se sastojali od većeg broja obitelji ili često i od samo jedne veće rodbine. 
Vrijeme ljetne ispaše završavalo se tokom septembra. U ovom mjesecu svi su 

18 Vidi najstariju literaturu o tim pitanjima npr.: Die Landwirtschaft in Bosnien und der Her-
cegovina (ur. Landesregierung f. Bosnien und die Herzegowina). Sarajevo, 1899, 41-54. ili 
Carl Grünberg, Die Agrarverfassung und das Grundentlastungsproblem in Bosnien und der 
Herzegovina. Leipzig: Duncker und Humblot, 1911 Za kasnije sinteze vidi npr.: Iljas Had-
žibegović, “Promjene u strukturi stanovništva u Bosni i Hercegovini”, Beograd: Jugosloven-
ski istorijski časopis, br. 1-2 1974, 106-114; Ferdinand Hauptmann, “Reguliranje zemljišnog 
posjeda u Bosni i Hercegovini”, Sarajevo: Godišnjak društva istoričara BiH, god. XVI, 1965, 
151-171. Najnoviji pristupi su npr.: H. Kamberović, Begovski zemljišni posjedi u Bosni i Her-
cegovini; H. Grandits, Herrschaft und Loyalität in der spätosmanischen Gesellschaft, 318-325.
19 H. Grandits, Herrschaft und Loyalität in der spätosmanischen Gesellschaft, 135-199. Vidi i: 
Jevto Dedijer, “Bilećke Rudine”. Beograd: Srpski etnografski zbornik, 1903, knjiga V, 669-
899; Wayne Vuchinich, The Katun in Bileća Rudine: A Study in Social Survival. Denver: 
University of Denver, 1975 (Monograph Series in World Affairs, Vol. 13).

se vraćali opet na selo. U blizini sela postojali su veliki kršni prostori koji nisu 
bili podobni za zemljoradnju, ali su bili korišteni za ispašu. Na njivama po-
dobnim za zemljoradnju seoske porodice sadile su, ovisno o lokaciji i kvalitetu 
zemljišta, žito, kukuruz, krompir, kupus, zelje i drugo. Od ovog uroda bili su 
obavezni predati tzv. hak – udio koji je ovisno o ugovoru iznosio trećinu ili 
polovinu uroda – čiftluk-sahibiji. Zemljoradnja je tako bila od velike važnosti 
za egzistenciju, ali je ipak bila umnogome podređena stočarstvu. Sa ovakvom 
– ovde samo skiciranom – kombinacijom moglo se preživjeti u normalnim 
godinama.

Ali mnogo puta to i nije bilo slučaj, kao npr. u većem broju sela u Popo-
vom polju. Pored kombinacije stočarstva sa poljoprivredom, mnoge seoske po-
rodice u Popovom polju morale su se orijentirati i prema drugim mogućnosti-
ma zarade. U selima Popovog polja to je bila migracija radne snage – pečalba. 
Etnolog Milenko Filipović je u dugotrajnom istraživanju seoske ekonomije u 
Popovom polju retrospektivno za situaciju u 19. stoljeću zaključio slijedeće: 

“Pošto se u Popovu od lokalne proizvodnje ne može porodica izdržati cele 
godine, naročito ako godina slabo rodi, onda se ide na rad izvan Popova, pa 
i izvan zemlje. Tako se ide uglavnom iz kuća koje imaju više radne snage: 
‘Ko ima zadruge taj more da ide’. U pečalbu idu mnogi i kao nekvalifikovani 
fizički radnici, a osobito kao zidari i klesari, i od takve zarade se i u prošlosti 
uglavnom i živjelo.”20

Pečalba, sezonski rad izvan zavičajne regije, u selima Popovog polja bila 
je u 19. stoljeću masovna pojava sa već dugom tradicijom. Zidari i klesari – 
onda zvani i dunđeri – iz Popova su uglavnom poslije sjetve krenuli na rad po 
svijetu i tek su se u kasnu jesen vraćali kući. 

Radna migracija bila je jedna varijanta. U biti je u kasnoosmanskom raz-
doblju u Hercegovini samo u nekim područjima bila stvarno raširena. Posebno 
je u drugoj polovini 19. stoljeća na mnogim mjestima osmanske Hercegovine 
jedan drugi trend bio puno dominantniji: intenziviranje poljoprivredne aktiv-

20 Milenko Filipović i Ljubo Mićević, Popovo u Hercegovini. Antropogeografski prikaz. Sa-
rajevo, 1959. (Naučno društvo NRBiH. Djela. Knjiga XV. Odjeljenje istorisko-filoloških 
nauka. Kniga 11), 132. 

nosti. To se zbivalo npr. i u selima Brotnja u zapadnoj Hercegovini.21 U ovom 
klimatski vrlo povoljnom području tada se događao pojačani obrat prema uz-
goju duhana. To je poljoprivredna kultura koja je, prije svega, bila producirana 
za tržište.22 Povećana tržišna usmjerenost poljoprivredne proizvodnje bila je 
u skladu i sa intenziviranjem poljoprivrednog rada, zato što uzgoj duhana 
treba skoro čitavu godinu puno pažnje i nadzora. Duhanska ekonomija je u 
Hercegovini uglavnom obavljana u seoskim okvirima. U selima su porodice 
kao čifčije – tj. kao zakupnici zemljišta – sa obavezama davanja haka (trećine, 
polovine) čiftluk-sahibijama sadili duhan. Ali jedan manji dio porodica sadio 
je duhan, živeći na imanju begovskih ili drugih zemljoposjedničkih obitelji.23 
Na tim imanjima oni nisu imali status čifčije, nego su bili samo tzv. napoli-
čari. Ove napoličare (prozvane i pridržnici) lokalno stanovništvo smatralo je 
jednim posebnim jadnim društvenim slojem.24 

21 H. Grandits, Herrschaft und Loyalität in der spätosmanischen Gesellschaft, 201-257. Opširni-
je npr.: Marko Vego, Historija Brotnja od najstarijih vremena do 1878. godine. Čitluk: SOUR 
Svijetlost, Trebinje, 1981. ili Marijan Sivrić, “Međugorje i Bijakovići u Brotnju. Kulturno-
povijesni prikaz”, u: Međugorje i Bijakovići u Brotnju (izd. od Mjesne zajednice Međugorje) 
Međugorje: IGKRO Svijetlost, 1979. 
22 Već u ranom 18. stoljeću počeo je uzgoj duhana u Hercegovini. Posebno je to bilo inten-
zivirano tek u doba Ali-paše Rizvanbegovića. Vidi opširnije: Ambroz Kapor, Proizvodnja 
duhana u Bosni i Hercegovini: od prvih početaka do 1953. god. Mostar: Udruženje preduzeća 
“Hercegovina” Mostar, 1953, 21f. O dobrom kvalitetu hercegovačkog duhana kod savreme-
nika piše npr.: G. Thoemmel, Beschreibung des Vilayet Bosnien, 150. Za ulogu duhanske eko-
nomije na hercegovačkom prostoru u 19. (i 20.) stoljeću vidi npr.: Slavko Jelčić, Ekonomika 
proizvodnje duvana u Hercegovini. Mostar: Veselin Masleša, 1982; Vlado Smoljan, Poglavlja 
iz ekonomske historije Hercegovine. Mostar: Gospodarska komora Herceg-Bosne, 1996, 112f., 
III. S. 75f., IV. S. 321f.
23 Kao rezultat različitih procesa čitlučenja došlo je u Hercegovini na nekim mjestima i do 
formiranja izrazito veleposjedičkih miljea, koji nisu bili tipični za veći dio ruralnog života. 
Vidi za savremene diskusije o tome npr.: Salih Sidki Hadžihuseinović Muvekkit, Tarih-i 
Bosna / Povijest Bosne. Sarajevo: El-Kalem, 2000, 1025f. ili G. Arbuthnot, Herzegovina or 
Omer Pacha and the Christian Rebels. London: Longman et al., 1862, 68f. Za bolje poređenje 
veleposjedničkih odnosa u osmanskom društvu ovog vremena vidi npr.: Donald Quataert, 
The age of reforms 1812-1914. u: An Economic and Social History of the Ottoman Empire 
1300-1914 (ur. H. İnalcik, H. with D. Quataert). Cambridge: Cambridge Univ. Press, 1994, 
861-875.
24 Jevto Dedijer, “Vrste nepokretne svojine u Hercegovini”. Sarajevo: Glasnik Zemaljskog 

Na kraju ovog kratkog uvida u odnose u seoskim okruženjima u kasno-
osmanskoj Hercegovini htio bih još spomenuti i neke posebne grupacije: to 
su nomadski stočari, kao što su to bili npr. stočari iz Podveležja i tzv. “balije” 
- zajednice od Jasenice (kod Gabele) i Gradska (kod Ljubuškog). Stočari Pod-
veležja prakticirali su stočarstvo u etapskom kretanju. U svojim selima samo 
su živjeli jedan do dva mjeseca u godini. Ostalim dijelom godine kretali su se 
sa čitavim pokućstvom od proljetnih do ljetnih, jesenskih i onda do zimskih 
ispaša.25 Kod nomadskih stočara iz Jasenica i iz Gradskog usmjerenost prema 
stočarstvu bila je još striktnija nego kod grupacija iz Podveležja. Oni su se 
isključivo bavili stočarstvom i nigdje tokom svoga kretanja nisu obrađivali 
njive.26 

Rezime

Šta bi se poslije ovog uvida u različite kontekste gradskog i seoskog svijeta 
u kasnoosmanskoj Hercegovini moglo rezimirati? Prvo, mislim da u našim 
znanstvenim približavanjima ovom vremenu moramo biti mnogo više svje-
sni postojanja niza tadašnjih unutardruštvenih staleških granica. Kao što sam 
htio ilustrirati, one su se temeljile na društveno-ekonomskim aktivnostima, 
što je bilo jako vezano sa statusnim razlikama. Primjerice, pripadnici esnafa 
obično su se vrlo određeno diferencirali od pripadnika nižih gradskih sloje-
va, ali i do neke mjere i od drugih esnafa. Na selu i unutar većine čifčijskih 
porodica vrlo jasno se razlikovao slučajni dolazak u kontakt – da navedem 
samo primjere – sa ljudima iz nomadskih grupacija ili kada su imali posla sa 
napoličarima sa nekog begovskog imanja. Što se tiče statusne razlike unutar 

muzeja u Bosni i Hercegovini, br. XX, 1908, 387-390. 
25 Vidi ovdje opširnije: Tvrtko Kanaet, Podvelež i Podveležci. Sarajevo, 1955. (Naučno druš-
tvo NR Bosne i Hercegovine. Djela. Knjiga VI. Odeljenje istorijsko-filoloških nauka. Knji-
ga 5), posebno 75-139. Vidi i: Jevto Dedijer, Hercegovina. Antropogeografske studije. Sarajevo: 
Veselin Masleša, 1991, 40-41. (reprint od Naselja srpskih zemalja, knjiga 6, Beograd. 1909) 
i Cvetko Popović, “Stočarska kretanja u Bosni i Hercegovini”. Sarajevo: Glasnik Zemaljskog 
muzeja u Sarajevu, Etnologija. N.S., sv. XVIII, 1963, 110-111.
26 Cvetko Popović, “Stočari ‘balije’ kod Čapljine i Ljubuškog”. Sarajevo: Glasnik Zemaljskog 
muzeja u Sarajevu. N.S., sv. X, 1955, 147-159.

čitavog društva, posebno su se držale begovske porodice. Moglo bi se navesti 
još puno primjera koje sam htio tematizirati u toku ovog rada.

Drugo, važno je imati na umu i to da od početka 50-ih godina 19. stoljeća 
intenzitet osmanskih reformi u toku Tanzimata nije ostalo bez posljedica i po 
te unutardruštvene razlike. Te su reforme bile i pokušaj postizanja unutar-
društvene jednakosti u pravnom položaju svih sultanskih podanika. A to se 
nije odvijalo bez unutardruštvenih konflikata. Slijedeći citat, koji će završiti 
ovaj rad, možda daje dobar uvid u to na koji su se način promjene mogle ra-
zumjeti u lokalnom društvu. Citat je iz 1858. godine, a potječe od imućnog 
mostarskog zemljoposjednika Hasan-age. U razgovoru s jednim osmanskim 
činovnikom, koji se zadržao sa jednom delegacijom iz Stambola u Hercegovi-
ni i koji je prenoćio kao gost u kući Hasan-age (ime mu je bilo Murad-efen-
di), domaćin se tuži na promjene koje su javljaju otkad su se počele uvoditi 
reforme (Tanzimat). Po mišljenju Hasan-age, one su negativno utjecale na 
“pravo ponašanje” društvenih slojeva u Hercegovini. Hasan-aga to objašnjava 
slijedećim riječima: 

“Vlasi [kako su u to vrijeme muslimanski notabli često zvali pravoslavne, 
ponekad i općenito sve hrišćane] su se sada uzobjestili. Neki nosu sada široke 
pojase i daju da se ugraviraju njihova imena u pečatne prstene. Prošljih dana, 
kada sam jahao konjom prema imanju, sreo sam na putu duhanskog trgovaca 
Kostu. Mislite da je taj čovjek odsjedio od svog konja, kako bi to bilo pristoj-
no. Ne, ne, efendi, taj momak imao je besramnost, da jaše mimo mene i da 
me samo kratko pozdravlja. Kamo će ovo sve voditi neznam?” 27

27 Murad-efendi, Türkische Skizzen. Erster Band. Türkische Fahrten. Leipzig: Verlag der 
Dürr’schen Buchhandlung, 1877, 141-142.

SOCIAL DIFFERENTIATIONS IN LATE OTTOMAN HERZEGOVINA – A VIEW ON 
THE ASPECTS OF SOCIAL INEQUALITY IN THE TOWNS AND VILLAGES

(Summary) 

How could we summarize after these insights into different contexts of 
town and village life in late Ottoman Herzegovina? First of all, I think that 
in our scientific attempts to come closer to this time we have to be conscious 
of the existence of many inter-social class boundaries. As I wanted to illus-
trate, they were based on the social and economical activities, which were 
also connected to differences in status. For example, members of guilds usu-
ally differed from members of lower town classes, but also to an extent from 
other guilds. In the villages and within many çifthane families, it was clearly 
differentiated when they came into contact with – let me just refer to exam-
ples – people from the nomad groups or when they carried out business with 
sharecroppers from the property of a bey. As for the status differences within 
a whole community, bey families especially come into this regard. Many more 
examples could be stated but I wanted to treat only a few aspects in my paper. 

Secondly, it is important to keep in mind that since the 1850’s the inter-
ventions of Ottoman reforms during the Tanzimat had major consequences 
for these inter-social differences. These reforms were also an attempt for an 
inter-social equality in a legal sense among all of the Sultan’s subjects. This 
was not carried out without inter-social conflicts. The next quote, which will 
end this work, perhaps gives a good impression in which ways those changes 
could be understood in local society. The quote comes from 1858 and it was 
said by a wealthy landowner Hasan-aga from Mostar. During a conversation 
with an Ottoman official, who was travelling with a delegation from Istanbul 
to Herzegovina, and who spent the night as a guest in Hasan-aga’s house 
(his name was Murad-efendi), the host complained about the changes which 
arose with the implementation of the Tanzimat. According to Hasan-aga’s 
opinion, they had an extremely negative influence on the “right behaviour” 
between social classes in Herzegovina. Hasan-aga explained this in the fol-
lowing words: 

“Vlachs [as the Muslim notables often called the Orthodox, and some-
times all of Christians in general] have become ostentatious now. Some of 
them wear wide belts and have their names engraved onto seal rings. A few 
days ago, whilst I was riding my horse towards my land, I met Kosta the 
tobacco merchant. Do you think that this man dismounted his horse, as it 
would be appropriate? No, no, effendi, this fellow had the indecency to ride 
beside me and only greet me very shortly. Where will all this lead us, I don’t 
know.”

PROFILIRANJE BOSANSKOHERCEGOVAČKIH GRADOVA  
U PROCESU URBANIZACIJE OD 1878. DO 1941. GODINE

Ovaj rad će se fokusirati samo na neke elemente utjecaja državne 
administracije na proces urbanizacije, jer je državno administrira-
nje tradicionalni faktor razvoja gradova u Bosni i Hercegovini, od 

osmanskih vremena do danas, isključujući period srednjeg vijeka, na koji se 
ne oslanja kasnija urbanizacija. Ono što odvaja ovaj faktor razvoja gradova od 
drugih je ograničeno vrijeme djelovanja i uticaja, dok su svi drugi vezani za 
vrijeme u trajanju fluidnog početka i kraja djelovanja. Administriranje pret-
postavlja i određuje djelovanje u trenutku stupanja odluke, zakona, uredbe na 
snagu, a njegove posljedice idu ruku pod ruku sa svim onim faktorima koji 
utiču na razvoj grada. Polazeći od definicije grada preko nekoliko simboličkih 
tačaka krajnje reduciranih, doći ćemo do stanja koje dokazuje granice moći 
administriranja u bosanskohercegovačkim gradovima, koji na taj način poka-
zuju istovremeno i specifičnosti svoje strukture kroz identifikacione simbole i 
univerzalne osobine grada. 

Kako je pojam i funkcija grada istorijski promjenjiva kategorija, isto tako 
postoje i različite definicije pojmovne predodžbe grada kao izrazito složenog 
društvenog fenomena.1 Nesaglasnost u definisanju gradova prouzrokovana je 
mogućnošću prilaženja problematici s raznih aspekata. Kod nas je, kao i u 

1 Rudi Supek, Grad po mjeri čovjeka, S gledišta kulturne antropologije, Zagreb, Naprijed, 1987, 
21-27; Luis Mamford, Grad u istoriji, Njegov postanak njegovo menjanje njegovi izgledi, Be-
ograd, Book Marso, 2001, 5; Milan Vresk, Grad i urbanizacija – Osnove urbane geografije, 
Zagreb, Školska knjiga, 2002, 3.

nizu drugih zemalja, dosad bio usvojen univerzalno pojednostavljen zakonski 
kriterijum, iz praktičnih razloga. Gradskim aglomeracijama smatraju se one 
osnovne administrativno-teritorijalne jedinice koje su postojećim pravnim 
propisima proglašene za gradove,2 dakle, ona naseljena mjesta koje državna 
administracija, na osnovu regula koje je sama donijela, smatra i proglašava 
takvim, a ne sami gradovi koji se takvim vide ili naučne discipline i istraživači 
raznih profila koji ih teoretski definišu kao takve.3

Status grada u prvim popisima stanovništva austrougarske uprave u Bosni 
i Hercegovini određen je prema naslijeđenoj osmanskoj urbanoj tradiciji4 i 

2 Miloš Macura, “Kriterijum za razgraničavanje gradskog i seoskog stanovništva”, u: Alek-
sandar Todorović, Uvod u sociologiju grada, Beograd, Vuk Karadžić, 1965, 73-74.
3 “Grad se može definisati na vrlo različite načine. Svim definicijama je zajedničko samo to 
da grad predstavlja svakako, (bar relativno) zatvoreno naselje, naseljeno mesto, a ne jednu 
ili više zasebnih kuća... Sociološki posmatrano to bi moglo da znači: naseljeno mesto, dakle 
naselje sa kućama koje su tesno zbijene i predstavljaju tako obimno povezanu naseobinu da 
se stanovnici međusobno lično ne poznaju, kao što je specifično za organizovanu grupu suse-
da... Sama veličina, svakako ne može da bude presudna. Ako se pokuša da se grad definiše 
čisto ekonomski, onda bi on bio naseobina čiji pretežni deo stanovnika živi od plodova ne 
poljoprivrednog nego zanatskog ili trgovačkog sticanja. Međutim, ne bi bilo svrsishodno 
nazvati “gradovima” sva mesta ove vrste.” Maks Veber, Privreda i društvo, tom II, Beograd, 
Prosveta, 1976, 297-298.
4 Osmanska klasifikacija gradova razlikovala je utvrđena mjesta (palanka, hisar i kale) i 
otvorena gradska naselja (varoš, kasaba i šeher). Varoš je predstavljala gradsko naselje ili dio 
naselja koje je bilo isključivo ili pretežno naseljeno hrišćanskim stanovništvom. Kasabom je 
nazivano muslimansko naselje čije se stanovništvo isključivo ili pretežno bavilo gradskom 
privredom, odnosno zanatstvom i trgovinom. Za dobijanje statusa kasabe bilo je potrebno 
steći određene urbane, privredne i kulturne pretpostavke, odnosno imati stalno nastanjeno 
muslimansko stanovništvo, najmanje jedan džemat, zatim džamiju u kojoj se obavlja mo-
litva i petkom i na Bajram i, na kraju, da ima čaršiju i sedmični pazarni dan. Šeher je bio 
veći grad koji je na našim prostorima gotovo redovno nastajao iz kasabe. Takav grad bio je 
naseljen pretežno muslimanskim stanovništvom i posjedovao je raznovrsne i brojne vjerske, 
privredne i kulturno-prosvjetne ustanove, kao što su: džamije, medrese, mektebe, tekije, 
hamame, bezistane i karavan-saraje i druge. Natalija Mastilo, “Kasaba kao vrsta naselja”, u: 
Geografski pregled, III, Sarajevo, Geografsko društvo Bosne i Hercegovine, 1959, 103-120; 
Adem Handžić, “Značaj muafijeta u razvitku gradskih naselja u Bosni u XVI vijeku”, Jugo-
slovenski istorijski časopis, 1-2, Beograd, Savez društava istoričara Jugoslavije, 1974, 60-69; 
Behija Zlatar, Zlatno doba Sarajeva (XVI stoljeće), Sarajevo, Svjetlost, 1996, 13-17.

ukupnim interesima i potrebama okupacione uprave.5 Iako je u više navrata, 
1880, 1893. 1907. godine, donosila propise o organizaciji gradskih opština, 
austrougarska administracija nije striktno propisala niti odredila suštinu i fi-
zionomiju gradskog naselja, odnosno nije definisala karakteristike koje neko 
naseljeno mjesto u Bosni i Hercegovini označavaju gradom. Kod zakonske 
regulative koja se odnosi na gradove, odnosno gradske opštine iz perioda au-
strougarske administracije, kao što je bio “Općinski štatut za grad Sarajevo” iz 
1884. godine,6 u “glavi prvoj-općenite ustanove” na neki način ipak dosta ne-
određeno i više pravno-administrativno definiše se šta je grad, odnosno grad-
ska opština Sarajevo po tom Štatutu i na šta se Štatut odnosi. “Grad Sarajevo 
sačinjava općinu, koja načinom, što ga pobliže označuje ovaj zakon, putem 
posebnoga zastupstva samostalno obavlja općinske poslove i upravlja općin-
skim imetkom.” U Zakonu za upravu gradskih općina u Bosni i Hercegovini 
sa izbornim redom iz 1907. godine7 zakonodavac ne definiše grad, ali uvažava 
određeni stepen privrednog razvitka koji je neophodan za transformaciju se-
oske opštine u gradsku opštinu, ne decidirajući pri tome o kojoj se razvijenoj 
ekonomskoj strukturi radi. Može se samo pretpostaviti da je za zakonodav-
ca bilo nepotrebno napominjati koja je društveno-ekonomska struktura ka-
rakteristična za gradsku sredinu, jer je pretežnim prisustvom djelatnosti koje 
nisu poljoprivredne bila određena već uobičajena pojmovna predodžba grada 
u centralnoj i zapadnoj Evropi. Tu pretpostavku potvrđuje i kasnija procedura 

5 Iljas Hadžibegović, “Pogledi akademika Nedima Filipovića na osmanski grad u Bosni i 
Hercegovini”, u: Naučno djelo Nedima Filipovića, Okrugli sto, Sarajevo, ANUBiH, 2000, 
131. Austro-Ugarska je 1878. godine zatekla u Bosni i Hercegovini 46 mjesta koja su imala 
status grada i još 27 trgovišta, koja ne treba potcjenjivati jer su, prema austrougarskom po-
pisu stanovništva iz 1879. godine, u njih 10 bila smještena sjedišta kotarskih vlasti. Sva ta 
naselja nosila su jače ili slabije naglašena obilježja osmanskih gradova nastalih u toku 415 
godina duge osmanske epohe u Bosni i Hercegovini.
6 Općinski štatut za grad Sarajevo (Odobren Previšnjom odlukom od 10. decembra 1883. 
objavljen od Zemaljske vlade za Bosnu i Hercegovinu dana 9. januara 1884. pod brojem 
25034/I), u: Zbornik zakona i naredaba za Bosnu i Hercegovinu, Sarajevo, 20. januara 1884.
7 Zakon za upravu gradskih općina u Bosni i Hercegovini s izbornim redom (Odobren Previšnjim 
rješenjem od 21. marta 1907. – proglašen otpisom Zemaljske vlade za Bosnu i Hercegovinu 
od 12. aprila 1907, br. 62.064), u: Glasnik zakona i naredaba za Bosnu i Hercegovinu, Sarajevo, 
1907, 97-111.

u administrativnoj transformaciji nekog mjesta u gradsku opštinu u skladu sa 
vrlo uopštenim i naizgled šturim naznakama u samom zakonu. Naime, osim 
nekih napomena opet u “prvoj glavi-opće napomene”, kada govori o uslovima 
koje treba zadovoljiti da se stekne status gradske opštine na koju će se ubuduće 
taj zakon odnositi, zakonodavac je predvidio samo dva uslova: “Zemaljska vla-
da ovlašćena je, da ubuduće predloži primjenu ovoga zakona i na takva mje-
sta, sa kojima se do sada kao sa seoskim općinama ili mahalama (frakcijama) 
postupalo, koja su među tijem ušljed svoga razvoja i privredna značenja dobila 
gradski značaj, te ako njihovo zakonito predstavništvo izrijekom dotičnu mo-
lbu podastre”.

Odbijanju kandidature Opštinskog vijeća organizovane seoske opštine 
Zavidovići 15. jula 1911. godine od strane Zemaljske vlade u Sarajevu da 
ta opština stekne status gradske,8 slična je, kao u i Zavidovićima,9 složena 
društveno-ekonomska struktura sa izgrađenim institucijama privrednog, 
vjerskog i kulturno-prosvjetnog života Jablanice10 ili Kraljeve Sutjeske,11 koje 
i dalje imaju status seoskih opština, a sve to ukazuje da je za austrougarsku 
administraciju pojam gradskog naselja u Bosni i Hercegovini bio rastegljiva, 
labava kategorija koja je najviše zavisila od realnih životnih procjena i potre-
ba: upravnih, vojnih, političkih, ekonomskih i drugih. Otuda u bosansko-
hercegovačkim gradovima postoje velike razlike u broju kuća i stanovnika, 
ekonomskoj, društvenoj strukturi, u funkcijama grada i u dostignutom ste-
penu urbanog razvoja.12 Odluke te vrste upravnih vlasti kraljevske države u 
kasnijem periodu oslanjale su se na iste principe austrougarske uprave po ko-

8 Arhiv Bosne i Hercegovine (ABH), Fond Kraljevska banska uprava Drinske banovine - 
Upravno odjeljenje (KBUDB-II), k. 9, s. 25115, 1931.
9 Jusuf H. Mujkić, Zavidovići kroz historiju; Društveno-ekonomski i kulturni razvoj područja 
zavidovićke općine od polovine XV do kraja XX vijeka, I tom od 1463. do 1941. godine, Zavi-
dovići, Općina Zavidovići, 1999. 
10 Omer Karić, Aida Malović, Fahira Dželilović, Senada Ćosić, Jablanica, 100 godina škol-
stva (1903.-2003.), Jablanica, Općina Jablanica, Odbor za obilježavanje jubileja Stotinu go-
dina školstva u Jablanici, 2003.
11 ABH, Fond Oblasni odbor Sarajevske oblasti (OOSO), k. 6, s. 3022, 1928.
12 Iljas Hadžibegović, Bosanskohercegovački gradovi na razmeđu 19. i 20. stoljeća, Sarajevo, 
Institut za istoriju u Sarajevu, 2004, 30.

jima procjena Zajedničkog ministarstva finansija u Beču, odnosno ministra 
Buriána, u obraćanju Zemaljskoj vladi u Sarajevu od 5. maja 1911. godine, 
kao odgovor na predstavku oko opštine Zavidovići i njenih uslova za sticanje 
statusa upravne opštine, odnosno preduslova da bude prevedena u gradsku 
opštinu, nije bila tako pozitivna kao o pitanju seoske opštine Čapljina,13 do 
22. februara 1911. godine, Polazeći od stanovišta da “ne treba organizovati 
mjesta bez gradskog karaktera u gradske opštine treba i ubuduće izbjegavati 
svako pravljenje “umjetnih” gradskih opština, jer iz priloženih akata je vidlji-
vo, a i općenito je poznato da Zavidovići nisu ništa drugo do “radna kolonija” 
koja je izgradila dva industrijska zavoda.” Zbog takvog stanja, nastavlja se 
u odgovoru, i prethodnog razvoja radna kolonija može u okviru Zakona za 
upravu seoskih opština iz 1907. godine naći zadovoljavajuće rješenje za svoje 
komunalne potrebe, jer, prema procjenama Zajedničkog ministarstva, njen 
razvoj još nije prevazišao uslove radne kolonije nastale vezano za industrijske 
pogone osnovane u tom mjestu.14 

Čitav postupak oko Teslića izveden proceduralno na isti način, osim što 
su adrese političkih instanci promijenjene, završen je objavljivanjem 8. avgusta 
1931. godine u Službenim novinama Kraljevine Jugoslavije, čime je i zvanično 
potvrđeno “da je na molbu vijeća Opštine tesličke, a na osnovu § 1. Zakona 
o upravi gradskih opština u Bosni i Hercegovini od 21. marta 1907. godine” 
predsjednik Ministarskog savjeta i ministar unutrašnjih poslova Petar Živ-
ković riješio da se “Opština teslička, u Srezu tešanjskom Banovine vrbaske 
proglasi za gradsku opštinu, i da se u buduće na nju primenjuje Zakon za 
upravu gradskih opština u Bosni i Hercegovini od 21. marta 1907. godine.”15 
Na isti način ovakvim administrativnim postupkom i na osnovu iste legislati-
ve odlukom, samo sada drugog ministra unutrašnjih poslova, Milana Srškića, 
ostvarena je molba Opštine kupreške u Srezu bugojanskom Primorske ba-
novine, koja je objavljivanjem u državnom službenom glasilu 5. marta 1932. 

13 ABH, KBUDB-II, k. 9, s. 2511, 1931, 96.
14 Isto, 192-204.
15 Službene novine Kraljevine Jugoslavije, XIII, II deo, 179-LVIII, Beograd, 8. avgust 1931, 
1208.

godine proglašena za gradsku opštinu, koja će se od tada upravljati po Zakonu 
o upravi gradovima Bosne i Hercegovine iz 1907. godine.16 

U petnaestak godina života u novoj državi Kraljevini SHS/Jugoslavi-
ji samo su dva naseljena mjesta u Bosni i Hercegovini dobila status grada, 
gradske opštine i to na osnovu molbe njenih opštinskih uprava postupkom 
koji je proizilazio iz važeće legislative, a ne prvobitnom procjenom upravne 
vlasti i na njenu inicijativu zato što su promjenom karaktera tog naseljenog 
mjesta, privrednim razvojem, urbanom strukturom ili upravnom važnošću 
pojedine administrativno-seoske opštine prerasle u gradske. Bratunac nije 
imao tu sreću, njegovi stanovnici su još 1923. godine izrazili želju molbom 
Pokrajinskoj upravi da njihovo mjesto bude proglašeno “varošicom”, odnosno 
gradskom opštinom. Iako su predstavnici opštine argumentirali svoju molbu, 
pored ostalog navodeći da je to “živa opština, na rasksnici puteva kao napred-
na varošica”, zvanični odgovor je odgodio bilo kakvo rješenje do donošenja 
očekivanog novog državnog zakona o opštinama. Kako se zakon nikako nije 
donosio, Bratunac je izgubio strpljenje i ponovio istu molbu 1930. godine. 
Labave pozicije načelnika opštine, kao i same opštinske uprave, koje su u to 
vrijeme bile pod istragom sreskog načelnika, po definiciji novih propisa še-
stojanuarskog režima o opštinskim upravama iz 1929. godine17 nisu pružale 
dovoljne garancije o ozbiljnosti ove molbe, te je viša upravna vlast otklonila i 
ovaj put ideju i želju stanovnika Bratunca staru više godina.18 

U odnosu na broj opština koje su od popisa do popisa stanovništva u vri-
jeme austrougarske uprave dobivale status gradskih opština, od 46 u 1879. go-
dini do 66 gradova 1918. dodjeljivanje tog administrativnog statusa za samo 
dva mjesta u Bosni i Hercegovini u periodu kraljevske države bio je izuzetno 
mali broj.19 Nakon perioda austrougarske administracije, za vrijeme duže od 

16 Službene novine Kraljevine Jugoslavije, XIV, I deo, 52-XX, Beograd, 5. mart 1932, 151.
17 Službene novine Kraljevine SHS, XI, 9-IV, Beograd, 11. januar 1929, 53. Zakon o izmeni 
zakona o opštinama i oblasnim samoupravama, Isto, XI, 11-VI, 15. januar 1929, 78. Zakon 
od 14. januara 1929. godine o ukidanju zakona o izboru organa oblasne, sreske i opštinske sa-
mouprave, Isto, 40-XVIII, 18. februara 1929, 97. Zakon o izmenama i dopunama zakona o 
opštinama.
18 ABH, KBUDB-II, k. 19, s. 31446, 1930.
19 Broj gradova za isti popisni period (1879-1918) različit je kod pojedinih autora (Ferdo 
Hauptmann i Iljas Hadžibegović), da bi se na kraju svi slagali oslanjajući se na iste izvore da 

jedne decenije, od 1918. do 1933. godine, po istim uzusima, propisima i pred-
viđenim postupcima u pravni status gradske opštine prešla su, dakle, samo 
dva mjesta i to na njihovu inicijalnu molbu, a na osnovu procjene i odluke 
upravne vlasti. Ni nakon 1933. godine, na osnovu novih propisa, niti jedno 
naseljeno mjesto u Bosni i Hercegovini ne dobiva status gradske opštine, od-
nosno nije pravno proglašeno gradom. Čitav postupak prerastanja naseljenog 
mjesta u Bosni i Hercegovini na stepenicu priznatog administrativnog statusa 
grada nije ukazivao ni na približnu definiciju kojom upravna vlast identificira 
grad u Bosni i Hercegovini, nastavljajući i u periodu kraljevske države, sve do 
1933. godine, na već uhodanu tradiciju austrougarskog perioda da odlukama 
državne birokratije formalno utiče i određuje nivo urbanizacije u ovoj pokra-
jini. 

Grad je u međuratnom periodu od 1918. do 1941. godine u Bosni i Her-
cegovini regulisan samo posredno izvedenom pravnom definicijom kao grad, 
odnosno gradska opština koja se sastoji od zakonski spojenog prostora u kome 
stanovnici i činovništvo tačno znaju širinu i obim toga prostora na kome lo-
kalna uprava može da vrši vlast, dakle gdje administrativno-pravna granica 
predstavlja vještačku liniju za određene svrhe, kao što je prostiranje gradske 
vlasti, ubiranje gradskih poreza, regulacione linije po građevinskom redu itd. 
Status grada, odnosno gradskih opština, kao više ili manje povezanih teritori-
jalno organiziranih zajednica koju čine stanovnici toga grada, u Bosni i Her-
cegovini nakon 1918. godine određen je prema naslijeđenoj urbanoj i admi-
nistrativnoj tradiciji iz prethodnog perioda austrougarske vlasti, zadržavajući 
čak i legislativu20 i teritoriju gradskih opština sve do prvih promjena gradske 

je Bosna i Hercegovina krajem austrougarskog perioda imala 66 gradova. Prema popisu od 
1885. godine, status grada imalo je (47) 49 mjesta, a 27 naselja status trgovišta, među kojima 
je bilo 8 kotarskih sjedišta; do 1895. godine u Bosni i Hercegovini status grada imalo je (52) 
58 naselja, a do 1910. godine, odnosno do Prvog svjetskog rata još 8, da bi se taj broj zaokru-
žio na 66 gradskih opština. u: Ferdo Hauptamnn, “Privreda i društvo Bosne i Hercegovine 
u doba austrougarske vladavine (1878-1918)”, u: Prilozi za istoriju Bosne i Hercegovine, II, Sa-
rajevo, ANUBiH, 1987, 188, 209. Iljas Hadžibegović, Bosanskohercegovački gradovi, 30-31.
20 Sve do donošenja opšteg Zakona o opštinama 1933. godine i Zakona o gradskim opštinama 
1934. godine u Kraljevini SHS, Kraljevini Jugoslaviji bili su na snazi naslijeđeni zakoni o 
opštinama kao zbiru zakonskih partikularizama istorijskih pokrajina koje zvanično u novoj 
administrativnoj podjeli zemlje na oblasti, odnosno banovine nisu više postojale. Tako je za 
područje Srbije važio Zakon o mestima Kneževine Srbije iz 1865. godine, kao i sve dopune 

teritorije u 1927. odnosno 1928. godini.21 Po istoj inerciji propisi o sticanju 
statusa grada nekog naseljenog mjesta, odnosno gradskih opština ostali su ne-
promijenjeni sve do Građevinskog zakona iz 1931. godine,22 odnosno kasnijeg 
jedinstvenog državnog Zakona o opštinama i Zakona o gradovima iz 1933.
odnosno 1934. godine23 u Kraljevini Jugoslaviji. Pri tome se pojam grada u 
čitavom ovome periodu ne odvaja od pojma gradska opština kao osnovne ad-
ministrativno-teritorijalne jedinice. To ne znači da u međuvremenu u pojedi-
nim zakonskim projektima nije bilo naznaka o tome šta se podrazumijeva pod 
pojmom grad, odnosno gradska opština, ukomponujući i demografske karak-
teristike, veličinu stanovništva, funkcionalne elemente, urbane, ekonomske 
karakteristike i drugo. Međutim, i pored toga i dalje je u zakonsko-pravnoj 

i izmjene tog zakona do 1914. godine (u Drinskoj banovini u granicama nekadašnje Srbije 
do Drine, a u bosanskohercegovačkom dijelu od rijeke Drine austrougarski propisi iz 1907. 
godine). Iako nije definisao grad, gradsku opštinu, ovaj Zakon je regulisao pitanje sticanja 
statusa maloga grada, varošice pod uslovom da neko naseljeno mjesto podnese obrazloženu 
molbu nadležnoj upravnoj vlasti o promjeni statusa mjesta, odredi rejon buduće varošice i 
izradi regulacioni plan budućeg gradskog atara. u: Ružica Guzina, Opštine u Srbiji 1839-
1918, Beograd, Rad, 1976.
21 Službene novine Kraljevine SHS, IX, 282, Beograd, 12. XII 1927. Na osnovu čl. 165. 
Finansijskog zakona za 1927/28. godinu, ovlašten je ministar unutrašnjih djela da odredi 
ime, obim i sjedište opština u bosanskohercegovačkim oblastima. Službene novine Kraljevi-
ne SHS, X, 139-XLVI, Beograd, 20. juni 1928. Na osnovu čl. 1. Zakona od 12. decembra 
1927. godine, ministar unutrašnjih djela bio je ovlašten da u roku od 6 mjeseci mijenja obim, 
ime i sjedište opština u oblastima u Bosni i Hercegovini. Na osnovu ovih ovlaštenja, pored 
ostaloga, ministar A. Korošec promijenio je ime gradskih opština Lijevno u Livno i Duvno 
u Tomislavgrad.
22 Službene novine Kraljevine Jugoslavije, XIII, 133-XLII, Beograd, 16. juni 1931. Na osnovu 
Građevinskog zakona i u skladu s njim kasnije donesenim uredbama, izvršena je klasifika-
cija naseljenih mjesta u Kraljevini Jugoslaviji, pa i u Bosni i Hercegovini. To istovremeno 
nije značilo i izmjenu njihovog dotadašnjeg administrativnog statusa, nego samo statusa u 
odnosu na primjenu Građevinskog zakona. Na osnovu te dvojnosti u naselja urbanog tipa, 
na koje se odnosio prvi dio tog Zakona u Bosni i Hercegovini, spadala su samo Banja Luka, 
Bosanska Gradiška, Bihać, Bosanski Novi, Bosanska Dubica, Mostar, Brčko, Sarajevo, 
Travnik, Tuzla i Trebinje, ukupno samo 11 gradova od do tada 66 administrativno priznatih 
gradskih opština.
23 Službene novine Kraljevine Jugoslavije, XV, 85-XXVI, Beograd, 15. april 1933, 493-505. 
Isto, XVI, 169-XLIII, Beograd, 25. juli 1934, 707-722.

regulativi preovlađujući bio administrativni princip i donekle broj stanovnika 
u definisanju opština i određivanju opštinskog prostora, dok je u definisanju 
samih gradskih opština dominirajući bio upravno-funkcionalni element, što 
se potvrdilo i nakon donošenja Zakona o opštinama 1933. i Zakona o gra-
dovima iz 1934. godine. To će biti onaj pretežni faktor kod upravne vlasti u 
procjeni, selekciji i određenju na koja se gradska naselja u državi, pa i u Bosni 
i Hercegovini, odnosi Zakon o opštinama iz 1933. godine, a na koja Zakon o 
gradskim opštinama iz 1934. godine.

Za sve vrijeme Kraljevine SHS, Kraljevine Jugoslavije, pravna regulativa 
se nije bavila definicijom grada, ni u jednom propisu ne definiše se grad, ni u 
Bosni i Hercegovini, a ni u cijeloj zemlji opštim propisima koji važe za cijelu 
državu. Grad je bio naseljeno mjesto koje je takvim smatrano u administrativ-
nom smislu kao gradska opština do 1918. godine u pokrajinama koje su ušle 
u sastav Kraljevine SHS i prema tamošnjim i tadašnjim zakonskim propisima 
iz tog domena. Poštujući naslijeđenu urbanu tradiciju koja uzima za osnovi-
cu administrativno-političku podjelu naseljenih mjesta u zajedničkoj državi, 
pojavio se veliki nesrazmjer u gustini gradova po pojedinim pokrajinama i sa 
velikim razlikama u demografskoj, socijalnoj i ekonomskoj strukturi naselje-
nih mjesta, koja se administrativno vode kao sela i pojedinih koja se pravno 
određuju kao gradovi.24 Prema popisima iz 1910. godine, u cijeloj Hrvatskoj 
i Slavoniji bilo je jedva dvadeset (20) naseljenih mjesta koja se smatraju gra-
dovima, u Vojvodini je isti slučaj sa deset (10) gradova, u Bosni i Hercegovini 
šezdeset i šest (66), Srbiji 25, “Južnoj Srbiji” 25 24, Crnoj Gori 13, Dalmaciji 14 

24 Miloslav Stojadinović, “Selo i varoš - Evolucija i značaj njihovog međusobnog odnosa 
u prošlosti i sadašnjosti”, u: Savremena opština - Savremena općina, Časopis za privredno-
socijalno i kulturno unapređenje grada i sela, I, 5, Beograd, avgusta 1926, 12. U Vojvodini 
je naročito bilo mjesta varoškog karaktera sa stanovništvom koje se brojno kreće između 
10.000-30.000 stanovnika. Ipak, te tako guste aglomeracije, gdje su zastupljeni i svi gradski 
staleži, administrativno se tretiraju kao sela. Tako se pojavljuje anomalija statističke kon-
statacije po kojoj je “Južna Srbija” ekonomski naprednija od Vojvodine, što dokazuje kako je 
potrebno statističke podatke promatrati u kontekstu opštih društvenih kretanja.
25 Teritorijalni pojam «Južna Srbija», kojim operiše administracija i statistika, kao i literatura 
perioda kraljevske države zahvatao je teritorijalno Vardarsku dolinu, Pelagoniju, Kosovo i 
Metohiju, Sandžak, sa gradovima: Skoplje, Bitolj, Štip, Kumanovo, Priština, Prizren, Peć, 
Mitrovica, Pazar, Berane itd.

i Sloveniji 21.26 U cijeloj Kraljevini SHS godine 1921. bilo je 27.306 naselje-
nih mjesta podijeljenih na 6.575 opština, od kojih su se administrativno kao 
gradske vodile 193 opštine.27 Od toga broja bosanskohercegovački gradovi 
su sačinjavali 34,20%, odnosno malo više od jedne trećine ukupnih gradova 
u Kraljevini SHS otpadalo je na gradove u Bosni i Hercegovini. Ovaj broj 
sam za sebe ukazivao bi na visok stepen urbanizacije Bosne i Hercegovine u 
odnosu na ukupan broj administrativno definisanih gradskih opština u no-
voj državi, ali dva faktora opovrgavaju ovaj prosti račun: prvi, demografska 
struktura Bosne i Hercegovine toga doba, koja je iskazivala visoki procenat 
seoskog stanovništva u odnosu na gradsko, u 1910. godini iznosi 85,3%, a u 
1921. godini 84,2%, što je dovelo ovu zemlju na dno ljestvice kada se govori 
o ekonomskoj strukturi stanovništva države i učešću gradskog stanovništva u 
ukupnom stanovništvu Bosne i Hercegovine, 1910. godine 14,7%, sa laganim 
porastom 1921. na 15,8% i stopom urbanizacije od 1,1%, dok je u ukupnom 
stanovništvu države od 11.692.730 u 1921. godini učešće Bosne i Hercegovi-
ne bilo sa 16,2%, udio gradskog stanovništva pokrajine u ukupnom stanovniš-
tvu države iznosio je svega 2,55%.28 

Osim te činjenice da veliki broj gradova u Bosni i Hercegovini ne pred-
stavlja istovremeno i veliki broj gradskog stanovništva, odnosno da to nije i 
demografski veliki procenat, ukupan broj gradova kraljevske države označa-
vao je samo zbir pojmova koje je administracija definisala gradskim opština-

26 Miloslav Stojadinović, “Selo i varoš...”, 12. Autor se prema sopstvenim navodima oslanja 
na zvaničnu statistiku navodeći da “statistika uzima za osnovicu administrativno-političku 
podelu mesta prema kojoj se u celoj Hrvatskoj i Slavoniji jedva 20 naseobina smatraju kao 
gradovi!”. Božena Vranješ-Šoljan daje podatke o 17 naselja sa statusom grada u Banskoj 
Hrvatskoj 1910. godine. u: Božena Vranješ-Šoljan, Stanovništvo gradova Banske Hrvatske 
na prijelazu stoljeća (Socijalno-ekonomski sastav i vodeći slojevi 1890-1914), Zagreb, Školska 
knjiga-Stvarnost, 1991, 40.
27 Almanah Kraljevine Jugoslavije, Deo I, Zagreb, Glavno uredništvo Almanaha Kraljevine 
Jugoslavije 1930, 99.
28 Pokazatelji dobiveni proračunima na osnovu podataka u: Die Ergebnise der Volkzählung 
un Bosnien der Hercegovina vom 10. Oktober 1910., Bosanski glasnik – Bosnischer Bote, XXII, 
Sarajevo, 1918, I. Hadžibegović, Bosanskohercegovački gradovi, Prilozi, 299-333. Definitivni 
rezultati popisa stanovništva od 31. januara 1921. godine, Sarajevo, Opšta državna statistika 
Kraljevine Jugoslavije, 1932, 130-246.

ma, prihvatajući njihov status koji su unijeli u novu zajedničku državu, stečen 
već prije pod različitim uslovima, na različite načine i u različitim naslijeđe-
nim pravnim sistemima i sa izrazito različitim unutrašnjim katakteristikama 
i strukturama. Prema tome, sam broj pravno definisanih gradskih opština po 
pojedinim pokrajinama nije predstavljao i određeni stepen urbanizacije isto-
rijskih pokrajina i za takvo određenje će do kraja ostati karakteristična jedna 
od definicija urbanizacije, a to je funkcija promjena procenta gradskog stanov-
ništva u ukupnom stanovništvu.

Dakle, potrebno je podvući da administrativno djelovanje odlukom (od-
nosno odlukama), uvažavajući određene karakteristike urbane sredine, formi-
ralo je u Bosni i Hercegovini do 1918. godine veliki broj gradova u odnosu 
na njenu površinu, ali ono što stoji iza ovog broja je osnovna karakteristika 
bosanskohercegovačkih gradova koji se sve vrijeme od 1878. godine pa do 
1928. profiliraju kao mali gradovi po površini i po broju stanovnika u raspo-
nu od 1.000 do 5.000 stanovnika, 1910. godine 53 od 66 gradova ulazili su 
u ovu kategoriju, odnosno 80,3% od ukupnog broja gradova, a 1921. godine 
pridružuju im se i još dva grada – Kreševo i Stari Majdan sa manje od hiljadu 
stanovnika.29 

Popis iz marta 1931. godine registrovao je stanje prisutnog stanovništva 
i po opštinama koje su u Bosni i Hercegovini u velikom broju administrira-
njem, odnosno uredbama iz 1927/1928. godine doživjele transformaciju svoga 
obima, od tradicionalne teritorije ka više-manje velikim površinama i seoskog 
okoliša. Mehaničko priključenje administrativnom odlukom seoskog življa 
u gradsku opštinu imalo je za posljedicu registraciju državne statistike koja 
iskazuje samo ukupni broj stanovnika neke opštine, te je populaciona eksplo-
zija u pojedinim gradskim opštinama direktna posljedica takvog širenja grada 
koje je administrativnom odlukom svrstalo bosanskohercegovačke gradove u 
novu kvantitativnu klasifikaciju.

 Stanovništvo u gradskim opštinama Bosne i Hercegovine u 1931. go-
dini brojčano je iznosilo 559.224 stanovnika, što je povećanje u odnosu na 
1921. godinu za 261.365 ili 87,8%. U odnosu na ukupan broj stanovnika u 
Bosni i Hercegovini od 2.323.555, procenat gradskog stanovništva je skočio 
na 24,1%, dok je u ukupnom stanovništvu države od 13.934.038 iznosio 4%. 

29 Definitivni rezultati popisa stanovništva iz 1921. godine

Povećanje ukupnog broja stanovništva Bosne i Hercegovine u 1931. godini 
iznosilo je 433.115 stanovnika, ili za 22,9% u odnosu na 1921. godinu, a uku-
pna stopa urbanizacije bila je 8,3% ili 0,083% godišnje.30 

Ovo svojevrsno “ubrzavanje istorije” kao modernizacijski revolucionarni 
skok od seoskog ka urbaniziranom društvu statistička je fatamorgana, na-
stala kao posljedica administrativnih odluka koje suštinski nisu promijenile 
društveno-ekonomsku strukturu teritorije koju su proglasili dijelom gradske 
opštine. Popis stanovništva iz 1931. godine ne registruje kumulativno samo 
posljedice povećanja stanovništva u gradskim opštinama na osnovu prirodnog 
i mehaničkog priraštaja, nego i na osnovu administrativnog priraštaja koji 
stvara velike razlike između ovih kategorija priraštaja stanovništva. Prema 
ovim brojkama, stanovištvo 14 bosanskohercegovačkih gradova u koje se nije 
miješala državna administracija priraštajem na osnovu kancelarijskih odluka 
sporije je raslo na osnovu i prirodnog i mehaničkog priraštaja nego stanov-
ništvo u zemlji, odnosno na selu, što nije neobično za ove urbane sredine i 
predstavlja karakteristiku tipičnu za Bosnu i Hercegovinu kao poljoprivrednu 
zemlju koja inače ima viši priraštaj od državnog prosjeka. Mali ukupni pri-
raštaj gradskog stanovništva za deset godina je indikator urbanizacije Bosne 
i Hercegovine, njenog društvenog i ekonomskog razvitka u tom periodu koji 
je vrlo nizak i vrlo spor. Kombinovanim priraštajem Bosna i Hercegovina u 
1931. godini nema više gradova ispod 1000 stanovnika, te u novoj klasifikaciji 
preovlađuju gradovi srednje kategorije, 30 gradova veličine 5.000-10.000 sta-
novnika, 23 gradske opštine sa brojem stanovnika do 5.000, 10 gradova veli-
čine preko 10.000 stanovnika, 2 grada sa preko 20.000 stanovnika i Sarajevo 
koje se sa 78.173 stanovnika približava cifri od 100.000.31 Od svih gradova 

30 Definitivni rezultati popisa stanovništva od 31. marta 1931. godine, Knj. I, Prisutno stanov-
ništvo, broj kuća i domaćinstava.
31 Planirani popis stanovništva Kraljevine Jugoslavije za 1941. godinu nije obavljen zbog 
rata, ali na osnovu prosječne godišnje stope priraštaja postoje proračuni koji se uzimaju 
kao zvanični, za Bosnu i Hercegovinu, kao i za grad Sarajevo. Bosna i Hercegovina je po 
tom proračunu imala na dan 31. marta 1941. godine 2.850.000 stanovnika, a grad Sarajevo 
92.267. U: Statistički godišnjak 1945-1953., Sarajevo, Zavod za statistiku i evidenciju NR 
Bosne i Hercegovine, 1954, 39. Kemal Hrelja, “Pregled društveno ekonomskih prilika u 
Sarajevu između dva rata”, u: Sarajevo u revoluciji, Tom I, Sarajevo, Istorijski arhiv Sarajevo, 
1976, 63-64.

jedino Livno iskazuje nazadovanje negativnim priraštajem od 10,3%. Među-
tim, i drugi gradovi kao Čajniče pokazuju stagnaciju malih gradova u izrazito 
siromašnom seoskom okruženju. 

Bosna i Hercegovina do kraja perioda kraljevske države ima ukupno 68 
naseljenih mjesta koja su, bez obzira na promjene komunalne regulative 1933. 
godine, zadržala (ali samo) pravo da se mogu nazivati gradom. Na taj na-
čin povećao se i udio stanovništva gradskih opština u ukupnom stanovništvu 
Bosne i Hercegovine, kao i države u cjelini za 26.715.32 Ovaj broj se pridru-
žio cifri od ukupnog broja stanovnika koji nastanjuju opštine administrativ-
no uređene kao gradske, odnosno sa atributom grada. Međutim, društveno-
ekonomska struktura tog stanovništva nije istovremeno značila i određenje 
gradski na osnovu profesionalne podjele na zanimanja u seoskoj privredi i van 
nje. Ovdje se demografija kao vrlo zahvalno polje za praćenje porasta grado-
va, odnosno urbanizacije suočava sa vrlo nemodernim preprekama međuratne 
statistike koja na ovome principu nije registrovala, pa prema tome ni pratila 
ove strukturalne diferencijacije ovako oblikovanih gradskih opština u Bosni i 
Hercegovini, što za posljedicu ima brojčano teško uočljive suštinske parame-
tre urbanizacije u odnosu na ove administrativno-formalne.

Administriranje je kao svjesno činjenje države bilo vrlo kompleksno, bolje 
rečeno sveobuhvatno, jer nije bilo sfere društveno-ekonomskog života grada 
u Bosni i Hercegovini u koji se državna uprava i austrougarskog perioda i 
perioda kraljevske države nije direktno ili posredno miješala, propisujući i 
nadzirući. Određujući teritoriju, administracija je utvrđivala prostor grada, u 
austrougarskom periodu sporadično i masovno 1897. godine,33 uvažavajući sa-
držaj njegovog jezgra i broj stanovnika. Urbanizacija takvog tipa austrougar-
ske administracije nije uz sve priključke seoske teritorije narušavala pretežni 
odnos u korist gradskih heterogenih društveno-ekonomskih struktura. Iako 

32 Kupres je u 1921. godini imao 882 stanovnika, da bi administrativnim proširenjem te-
ritorije u 1931. godini narastao na 16.094, što je povećanje za 15.212 ili 1724,7%. Teslić je 
u 1921. godini imao 1833 stanovnika, na isti način kao i Kupres uz prirodni i mehanički 
priraštaj narastao je na gradsku opštinu od 14.819 stanovnika, više za 12.986 ili 708,5%.
33 Ferdo Hauptmann, “Privreda i društvo Bosne i Hercegovine u doba austrougarske vlada-
vine (1878-1918)”, Prilozi za istoriju Bosne i Hercegovine, II, Sarajevo, ANUBiH, 1987, 188.

bosanskohercegovački grad tog perioda karakteriše visok procenat agrarnog 
stanovništva,34 taj grad nije selo koncentričnih kuća. 

Uredbe iz 1927. odnosno 1928. godine bile su čin administrativne prinude 
iz državnog centra koji je “tehnički” rješavao jedan od osnovnih problema ur-
banizacije, a to je prostorno planiranje. Kao izraz određenog političkog i druš-
tveno-ekonomskog razvoja, to inicira izradu dugoročnih programa privred-
nih, društvenih službi i slično. U ovom slučaju svelo se na prostor u fizičkom 
smislu (na “prostornu koru”),35 stvarajući iluziju konurbacije, spajanja dvaju 
ili više susjednih naselja u povezanu cjelinu, da se samim proširenjem grad-
ske teritorije u ruralni prostor36 mogu ubuduće regulisati, pa čak i transfor-
misati društveno-ekonomski procesi. Osim diletantski završenog posla oko 
administrativno-teritorijalne reorganizacije bosanskohercegovačke teritorije 
i statističkih podataka kao bitnog činioca geopolitičkog planiranja izbornih 
rezultata u konfesionalno kompleksnim gradskim opštinama Bosne i Her-
cegovine i konfesionalno obilježenim političkim strankama, tako projicirane 
gradske opštine bile su i dalje sistem paralelnih svjetova balkansko-orijental-
ne urbanizacije koju odlikuje disproporcija velike koncentracije stanovništva 
i nerazvijenost ekonomske aktivnosti usljed čega razvitak grada ne uzrokuje i 
razvitak svog zaleđa.37

Administrativne odluke mogle su i uticale jednim potezom pera na 
promjene statusa nekog naseljenog mjesta, imena, obima, broja stanovnika, 
njihove vjersko-nacionalne, kao i ukupne društveno-ekonomske strukture. 
Upravna vlast Kraljevine SHS stvorila je na taj način od većine bosansko-
hercegovačkih gradskih opština velike opštine koje se ekonomski polarizuju 
bez obzira što njene stanovnike ujedinjuje ista administrativna granica i ista 
vjerska pripadnost dijelova struktura gradskog jezgra i seoskog okoliša jedin-
stvene gradske opštine. Refleksije na odluke, odnosno uredbe od 1920. godine 

34 I. Hadžibegović, Bosanskohercegovački gradovi, 36-40.
35 Branislav Krstić, “Pokušaj definisanja osnova prostornog planiranja”, u: Pregled, LIX, 
Tom I, 1, Sarajevo, 1969, 15.
36 A. Todorović, Sociologija grada, 148.
37 U ovu grupu spadaju makedonski, kosovsko-metohijski, sandžački i djelimično crno-
gorski i srpski gradovi, u: Vojislav Đurović, “Urbanizacija kao socijalni proces i sociološki 
aspekti urbanizacije Jugoslavije”, Pregled, LIX, Tom I, 1, Sarajevo, 1969, 59.

pa nadalje, kao i kasniji Zakon o radnjama iz 1931. godine i uredbe u skladu 
sa tim Zakonom koje su se odnosile na unifikaciju (čitaj – evropeizaciju, či-
taj dalje hristijanizaciju/kršćanizaciju odredbi o radnim i neradnim danima i 
radnom vremenu u trgovinama i zanatskim radnjama) polarizovale su gradsko 
stanovništvo, koje je po svojoj strukturi nepoljoprivredno, od dijela jedinstve-
ne gradske opštine koja se odnosila na seosko poljoprivredno područje, krista-
lišući ono što je suštinski bilo gradsko po svojoj heterogenoj ekonomsko-soci-
jalnoj strukturi kao osnovnom postulatu koji urbano odvaja od seoskog.38 Iako 
je otpor ovim uredbama socijalne sfere državnog staranja koje, pored ostalog, 
uvode nedjelju kao jedini dopušteni neradni dan i zabranjuju rad noću, imao 
po svojim manifestacijama izrazito vjerski karakter stvarne pobune muslima-
na, Jevreja, adventista i svih onih koji su uredbu primili kao ograničenje i 
ugrožavanje vjerskih sloboda zagarantovanih i Ustavom iz 1921. godine, kao i 
kasnijim Septembarskim iz 1931,39 iza te odrednice odbrane vjerskih sloboda, 
koja se upotrebljavala i kao oružje u borbi protiv odredbi uredbi suprotnih 
vjerskim normama o vremenskom rasporedu, prikrivala se jaka tradicionalna 
esnafska društveno-ekonomska osnova gradskog svijeta, koji se u bosansko-
hercegovačkim gradovima pretežno bavio trgovinom ili zanatstvom. Ni taj 
pobunjeni front nije bio homogen jasno se polarizujući strukturalno i pro-
filirajući gazde, ili korektnije i manje pretenciozno s obzirom na materijalni 
nivo većine, poslodavce i radnike, “popolo grasso” i “popolo minuto”,40 kada 

38 Seosko društvo je homogeno: zanimanje, bračne veze, nivo obrazovanja i sl., dok je grad-
sko društvo heterogeno; u njemu su najrazličitija zanimanja, egzogamne bračne veze, čitava 
skala interesnih, kulturnih i dr. grupa i šarolikost institucija.... “Seosko društvo i kultura 
imaju nečeg opšteg u sebi; to čini osobitu vrstu zajednice koja ima izvesnu sličnost širom 
sveta.” (R. Redfield, Peasant Society and Culture, New York, 1956) Suprotno tome, gradska 
društva i kulture su veoma “netipične”, čak i u okvirima jedne iste zemlje, u: V. Đurić, Ur-
banizacija, 46-48.
39 Dok je član 12. Vidovdanskog ustava, koji govori o vjerskim slobodama, jednom odred-
bom davao za pravo i državnoj administraciji kao autorima uredbi da se pozivaju na gra-
đanske dužnosti: “Niko se ne može osloboditi svojih građanskih i vojnih dužnosti i obaveza 
pozivajući se na propise svoje vjere”, već Ustav iz 1931. godine donosi članom 11. daleko 
reduciraniji tekst koji nema i ovu odredbu, u: Službene novine Kraljevine SHS, III, 142, Be-
ograd, juni 1921, Isto, XIII, 207-LXVI, Beograd, 9. septembar 1931.
40 Sreten Vujović, Grad i društvo, Beograd, Istraživačko-izdavački centar SSO Srbije, 1982, 
104. Autor navodi Lefevrova gledišta o klasnoj borbi u gradovima između bogatih i siromaš-

su bile u pitanju odredbe državne administracije o dužini radnog vremena. 
Suprotstavljene društvene i ekonomske strukture heterogene konfesionalne 
pripadnosti ujedinjuju socijalni interesi kroz institucije gradskog života. Na 
jednoj strani, – na strani gazda te interese izražava Trgovačka i obrtnička ko-
mora za Bosnu i Hercegovinu, s druge strane sindikati ili političke radničke 
stranke. U ovoj pobuni ne učestvuje drugi, priključeni dio gradskih opština 
kao dio iste vjerske strukture. Ne postoji ni na trenutak vjerska solidarnost, 
polarizovani društveno-ekonomski interesi jasno distanciraju ono što je grad-
sko od onoga što je seosko, odnosno poljoprivredno, uprkos administriranju 
koje ih je stavilo u isti okvir. Administriranje i na polju ekonomsko-socijalne 
politike izbacilo je na površinu izrazito složenu strukturu bosanskohercego-
vačkog grada, može se slobodno reći po svojoj kompleksnosti i jedinstvenu 
u kraljevskoj državi, a grad se u dugom vremenu profilirao kao multietnička 
sredina trgovačko-zanatske matične materije sa tradicionalnim uređenjem u 
domenu radnih odnosa. Uredbe o radnom vremenu i danu odmora ogolile su, 
na neki način, specifičnost bosanskohercegovačkog grada, što paradigmatič-
no pokazuje granice mogućnosti administrativnih definicija i nepodesnosti 
u obuhvatanju formulacije grada, približavajući tako blisko gradove u Bosni 
i Hercegovini mišljenju R. E. Parka: “Grad je nešto više od mešavine ljudi i 
kolektivnih oprema – ulica, zgrada, električnog osvetljenja, tramvaja, telefona, 
itd... Grad je takođe, nešto više od običnog skupa ustanova i administrativnih 
tela: sudovi, bolnice, škola, policije i raznih državnih službi. Grad je pre stanje 
duha, zbir običaja i tradicije i utvrđenih stavova i osećanja koji su nerazlučivo 
povezani sa ovim običajima i prenose se tradicijom. Drugim rečima, grad nije 
samo fizički mehanizam i neka veštačka kontrukcija. On je uključen u bitna 
zbivanja koja se dešavaju ljudima koji u njemu žive, on je proizvod prirode i to 
ponajviše ljudske prirode.”41 

Radno vrijeme trgovačkih i zanatskih radnji bosanskohercegovačkih gra-
dova osmanskog perioda do uspostave austrougarske birokratije 1878. godine 
bilo je uređeno esnafskim i patrijarhalnim običajima, i u pravilu je trajalo od 

nih. (Henri Lefebvre, Urbana revolucija, Beograd, Nolit, 1974)
41 R. E. Park, W. E. Burgess, D. R. Mekenzie, The City, Chicago, University of Chicago 
Press, 1967, 1-47, citirano u: Gavrilo Mihaljević, Ekonomija i grad, Beograd, Arhitektonski 
fakultet Univerziteta u Beogradu, Beograd, Tiglen, 1992, 140-141.

jutra do mraka sa kratkim prekidima za ručak i dnevne molitve, dok su u 
danima nedjeljnog odmora radnje hrišćana/kršćana bile zatvarane nedjeljom, 
muslimana petkom, a Jevreja subotom. Dirigizam austrougarske upravne 
prakse u Bosni i Hercegovini ništa manje nije bio uticajan i u socijalnoj sferi 
regulacije radnih odnosa, tempa rada i hronološkog rasporeda u proizvodnji i 
na tržištu. Imobilna bosanskohercegovačka čaršija i dalje je kucala po inerciji 
uobičajenim stoljetnim bilom,42 ugrožena razvojem industrije, modernih za-
nata i trgovine, kao i novim potrebama tržišta. Grčevito se držeći u odbrani 
“starih pravica”, žilavi tradicionalizam bosanskohercegovačkoga grada sudario 
se sa modernim radništvom, za čije zahtjeve upravna vlast dobiva sluh nakon 
majskih štrajkova 1906. godine. Amortizujući suprotnosti i uvažavajući kofe-
sionalnu i privrednu konstelaciju društva i društveno-ekonomskih odnosa u 
gradovima, Naredbom o danu odmora iz 1907. godine43 uprava nije šokirala 
čaršiju svojom jednoobraznošću “evropskog” modela kakva je bila uobičajena 
u drugim dijelovima Monarhije. Naredbom su bili predviđeni naročiti moda-
liteti primjene s obzirom na konfesionalne i mjesne prilike, kao i na prirodu 
posla kojom se bave pojedina preduzeća i radnje. Međutim, pitanje radnog 
vremena, koje nije bilo samo vjerski nego i socijalno-ekonomski problem u 
malim zanatskim i trgovačkim radnjama,44 što predstavlja karakteristične sta-
rovremenske komponente bosanskohercegovačkih gradskih jezgara u skladu 
sa starinskim esnafskim i patrijarhalnim običajima, ostalo je aktuelno sve do 
izbijanja Velikog rata 1914. godine. I sama Naredba, čija je primjena do tada 
vješto ignorirana, bila je dio ciklusa normativnih akata čija je kodifikacija 
predstavljala nedovršen sistem, a praktična provedba nailazila na čitav niz 
teškoća i zahtijevala neprestane korekture koje je nametala specifična bosan-

42 F. Hauptmann, Privreda i društvo, 190.
43 Zbornik zakona i naredaba za Bosnu i Hercegovinu, Kom. VIII, Sarajevo, 20. februar 1907, 
114-115. “Naredba zemaljske vlade za Bosnu i Hercegovinu od 20. februara 1907. godine 
o opredjeljenju odmornog dana tećajem radne sedmice za radnike pri obrtnim radnjama u 
Bosni i Hercegovini.” “§ 2) Za radnike kršćanske vjeroispovjesti vrijedi nedelja kao odmorni 
dan, za muslimane petak, za jevreje subota. Radnicima zadnjih dviju vjeroispovjesti stoji 
među tim na volju, da sa svojim poslodavcima ugovore u mjesto petka, dotično subote drugi 
dan kao odmorni dan. Takvi se ugovori moraju prijaviti obrtnoj vlasti.” 
44 Božo Madžar, Privredne komore u Bosni i Hercegovini, Monografija o njihovom osnivanju i 
rad 1909.-1945., Sarajevo, Vanjskotrgovinska komora Bosne i Hercegovine, 2006, 189.

skohercegovačka stvarnost i razvoj privrednog života. Naslijeđena simbolika 
bosanskohercegovačkog grada i zakoni moderne kapitalističke privrede pri-
kazavali su na području regulacije radnih odnosa i radnog vremena paradok-
salnu komponentu austrougarske privredne politike u Bosni i Hercegovini. S 
jedne strane, ona pokazuje znatnu toleranciju prema preživjelim oblicima pro-
izvodnje i razmjene, te potpuno uvažava složenu konfesionalnu sliku i vjerski 
život gradova, kao i tradiciju ovih sredina svojstvenu feudalnom društvenom 
poretku, a s druge strane, zakoni moderne kapitalističke privrede i uklapanje 
u regule evropskoga grada zahtijevali su primjenu nekih novih kodifikovanih 
normi birokratske države.45

Još se ne oporavivši od prvih pravnih propisa nove države, Kraljevine 
SHS,46 kojima je regulisano radno vrijeme svih proizvodnih pogona kao i trgo-
vine, izuzev kućnog obrta, kojima se propisuje osmosatno radno vrijeme,47 od-
nosno do deset maksimalno dnevno,48 preživjeli tradicionalizam poslodavaca 
gradske privrede bosanskohercegovačkih čaršija našao se na udaru niza uredbi 
koje su zadirale u preživjele karakteristike poslovanja gradova ustaljenih navi-
ka višekonfesionalnih sredina. Gradovi koji se kontinuirano nisu prepoznavali 
po nedjeljnoj tišini evropskih naseljenih mjesta suočili su se i sa Naredbom 
Zemaljske vlade koja usklađuje dan nedjeljnog odmora (§14.)49 sa uobičajenim 

45 Iljas Hadžibegović, Postanak radničke klase u Bosni Hercegovini i njen razvoj do 1914. godine, 
Sarajevo, Svjetlost, 1980, 271.
46 Budimir Miličić, Radnička klasa Sarajeva 1919-1941. godine, Sarajevo, Institut za istoriju, 
1985, 112. Duboko impresionirane revolucionarnim zbivanjima u svijetu i socijalnim previ-
ranjima u zemlji, novostvorene vlasti kraljevske države neposredno su po stvaranju Kralje-
vine SHS požurile da proklamuju donošenje naprednog zaštitnog radničkog zakonodavstva 
kako bi stišale nezadovoljstvo i otupile oštricu borbenog raspoloženja radništva.
47 Zbornik zakona i naredaba za Bosnu i Hercegovinu, Kom. XVII, 9. april 1919, Sarajevo, 
1920, 47-49. Naredba Zemaljske vlade za Bosnu i Hercegovinu o osmosatnom radnom vre-
menu u državnim, zemaljskim, općinskim i privatnim radionicama (poslovnicama), predu-
zećima, pothvatima i pogonima obrtnog, tvorničkog, trgovačkog i prometnog značaja.
48 Isto, 152-154. Uredba Ministarskog savjeta Kraljevine SHS o radnom vremenu u indu-
strijskim, zanatskim, rudarskim, trgovačkim i saobraćajnim preduzećima, koja će imati silu 
zakona., Isto, Kom. XII, 16. jula 1921. Sarajevo, 1922, 79. Uredba o izmenama i dopunama 
u uredbi o radnom vremenu od 12. septembra 1919. god. 
49 Zbornik zakona i naredaba za Bosnu i Hercegovinu, Kom. VIII, 24. mart 1920, Sarajevo, 

propisima u ostalim dijelovima države, čiju je privremenost u toj odredbi po-
tvrdio i kasniji Zakon o zaštiti radnika iz 1922. godine.50 Polarizacija gradskih 
struktura jasno se kristalisala; dok su radničke organizacije i glasila podržavali 
ovakve odredbe,51 čitava bura protesta poslovnog svijeta bila je koncentrisa-
na u Trgovačkoj i obrtničkoj komori za Bosnu i Hercegovinu kao službenom 
predstavniku njihovih interesa.52 Bogata žetva pravnih propisa koji tretiraju 
pitanje radnog vremena nastavljena je i u narednom periodu u skladu sa op-
štom društveno-ekonomskom i političkom situacijom, s jedne strane i u skladu 
sa neprekidnim prosvjedima53 iz različitih sredina kraljevske države, pri čemu 
su se oni iz bosanskohercegovačkih gradova izdvajali svojim specifičnostima,54 

1921, 19-27, 21. Kao odmorni dan određuje se nedjelja kao sedmični odmorni dan za sve 
pomoćne radnike bez razlike vjeroispovijesti. Sedmični odmorni dan počinje u pravilu naj-
kasnije u subotu u 6 sati uvečer i traje do ponedjeljka do 6 sati ujutro.
50 Službene novine Kraljevine SHS, IV, 128, Beograd, 14. juni 1922, 1. §12. Nedjeljom je 
zabranjen rad pomoćnom osoblju u svim zanatskim, trgovačkim, industrijskim, rudarskim 
i sličnim pogonima. Izuzetno je dozvoljen neki drugi dan kao neradni ako ¾ pomoćnog 
osoblja dotičnog preduzeća zatraži.
51 Glas slobode, X, 71, Sarajevo, 2. april 1920. 1. Nova naredba o odnosima između radnika i 
poslodavaca
52 Trgovačka i obrtnička komora za Bosnu i Hercegovinu, Izvještaj o privrednim prilikama i 
radu Komore u godini 1925. Sarajevo, 1926, 161-162. “Pitanje nedeljnog odmora je u našem 
području posmatrano ne kao socijalno pitanje, nego više kao pitanje versko. Pre oslobođe-
nja redovno radnje nisu bile zatvarane ni jedan dan u nedelji...zahtevi interesanata koje je 
Komora po tom pitanju konzultovala bili su različiti... Komora je predložila da se prepusti 
svakom poslodavcu da izabere jedan dan odmora u nedelji, a za kontrolu da na svoju radnju 
izvesi tablicu na kojoj će stajati koji će dan slaviti.“
53 Pravda, VIII, 29, Sarajevo, 18. juli 1928, 3. Povodom Uredbe o zatvaranju radnji. U svim 
mjestima u Bosni i Hercegovini došlo je do oštrog otpora odredbama Uredbe iz 1927. godi-
ne. Ministar Spaho odgodio je provođenje Uredbe “da Veliki župni dobiju više vremena za 
ispitivanje potreba svoga područja”.
54 Izvještaj Komore za 1925. godinu, 162. Odredba o zatvaranju radnji preko podne od 12-14 
sati, prema mišljenju Komore, “ne može se primenjivati na prilike u Bosni i Hercegovini i to 
iz razloga pošto jedan veliki deo trgovaca osobito u manjim mestima radi na ćefencima te bi, 
ako bi se radnje zatvarale preko podne morali robu unositi u radnju, zatvarati ćefenke što bi 
trajalo duže vremena, a pored toga naš trgovački svet naročito na periferiji ručava obično u 
svojim radnjama pa bi mu, kad bi se morale radnje zatvoriti preko podne, bio ometen način 
rada, koji je vodio decenijama”. Izvještaj Komore za 1926. godinu, 1927, 103-104. Izvještaj 

koje su, na kraju, i našle mjesto kao izuzeci u uredbama te vrste iz 1928.55 i 
1929. godine.56 

Oslanjajući se na taj društveni sloj više nego što je konceptualno i ma-
terijalno pomagala zanatstvo, uvažavajući sublimirano mišljenje poslovnih 
krugova kroz ankete Trgovačke i obrtničke komore za Bosnu i Hercegovinu, 
a prije svega zbog specifičnosti vjerske šarolikosti i njene tradicije kao sim-
bola društvene stvarnosti bosanskohercegovačkih gradova, državna uprava je 
čitavim nizom uredbi stalno lavirala u dihotomijskom odnosu unifikacije i 
specifikuma, postulata unitarne države i posebnosti istorijskih pokrajina koje 
zvanično nisu više postojale.57 Konačno, Zakon o radnjama od 5. novembra 

Komore za 1927. godinu, 1928, 78-82. Izvještaj o radu Komore za 1928. godinu, 1929, 71-80.
55 Narodno jedinstvo, XI, 55, Sarajevo, 17. maj 1928, 1. Uredba o otvaranju i zatvaranju 
trgovačkih i zanatskih radnja bez obzira da li je u njima zaposleno pomoćno osoblje ili ne 
kao i o radnom vremenu pomoćnog osoblja u dotičnim radnjama (preduzećima). Izvještaj 
Komore za 1929. godinu, 1930, 63-64. “Gdje god se pokušalo strogo provesti izvjesne odred-
be nastalo je nezadovoljstvo i protesti. S jedne strane trgovci i zanatlije nisu bili zadovoljni 
izvjesnim ograničenjima, a s druge organizacije namještenika i pomoćnog osoblja su tražili 
strogo primjenjivanje odredaba, koje su njima konvenirale. Sukobi su bili neminovni i jedino 
uviđavnosti organa vlasti, koji su izvjesne običaje tolerirali može se zahvaliti da do značaj-
nijih sukoba nije dolazilo.....Svetkovanje vjerskih praznika s obzirom na vjerske prilike u 
komorskom području ne treba uopšte normirati nego prepustiti potpuno slobodnoj volji 
svakog pojedinca da slavi i zatvara radnju onda i onoliko koliko sam za shodno nađe za 
potpuno zadovoljenje svojih vjerskih osjećaja. Pošto je normiran obligatno nedeljni odmor 
za sve bez razlike nema nikakvog opravdanja prisiljavati pripadnike ostalih vjeroispovjesti 
da slave tuđe praznike.“
56 Službene novine Kraljevine SHS, XI, 141-LIX, Beograd, 19. juni 1929. Uredba o otvaranju 
i zatvaranju trgovačkih i zanatskih radnja (preduzeća) i o radnom vremenu pomoćnog oso-
blja. Čl. 4) Na teritoriji Bosne i Hercegovine trgovačke i zanatske radnje mogu biti i preko 
podne otvorene, ali da se uklope u ukupno propisano radno vrijeme od 10 sati dnevno, izu-
zetno prema mjesnim prilikama još 2 sata.
57 Izuzetno za bosanskohercegovačke gradove prilagođene su uredbe vjerskoj i poslovnoj tra-
diciji ovih mjesta, određeni su neradni dani vjerskih praznika po konfesijama, ukupno 4 dana 
(čl. 20. Uredbe iz 1928. godine). Muslimanima je dozvoljeno tradicionalno otvaranje radnji 
noću za vrijeme ramazana (čl. 21), s tim na su na dane vjerskih praznika zatvorene sve radnje 
ako više od polovine stanovništva pripada toj vjeri (čl. 20). Uvažen je i običaj snabdijevanja 
seoskog stanovništva u manjim gradovima nedjeljom prije podne, tako da je i tu napravljen 
ustupak za mjesta ispod 10.000 stanovnika (čl. 25), među koja je spadala većina bosansko-
hercegovačkih gradova; zatim, i pekare mogu raditi nedjeljom prije podne da građani uobi-

1931. godine58 predvidio je izuzetke (§§ 152, 153, 154) koji su mogle banske 
uprave da normiraju uredbama s obzirom na lokalne prilike i zahtjeve po-
slovnih krugova preko prinudnih strukovnih udruženja i privrednih komora. 
Kako su se odredbe svih uredbi odnosile samo na gradove, što je potvrdio i 
čl. 12. Uredbe iz 1929. godine da “zanatske radnje po selima mogu biti otvo-
rene neograničeno” i da za njih ne vrijede odredbe Uredbe, i još određenije 
Zakon iz 1931. godine (§152, stav 3), da za seoske radnje i lokale trgovačkog 
i zanatskog karaktera ne važe odredbe o otvaranju i zatvaranju, podvučena 
je i na taj način granica gradskog jezgra nasuprot njegovom seoskom okolišu 
administrativnom odlukom pripojenom u jedinstvenu gradsku opštinu, uti-
čući ovakvom nelojalnom, ali legitimnom konkurencijom na već zaoštrene 
suprotnosti sela i grada. 

Tabela 1. Konfesionalna s琀ruk琀ura s琀anovniš琀va 
u bosansko栀ercegovačkim gra搀ovima 1㤀10, 1㤀21, i 1㤀㌀1. go搀ine

Konfesija 1910. god. 1921. god. 1931. god.
Promjena

1910-1931.
Procenat

 %

Muslimani 139.816 144.898 244.789 + 104.973 +75,1

Pravoslavni 56.184 68.345 172.068 + 115.884 +206,3

Rimokatolici 68.438 70.152 127.873 + 59.435 +86,8

Grkokatolici 812

Jevreji i ostali 11.115 11.537 10.798 -317 -2,9

Protestanti 1.649 1.909 + 260 + 15,8

Drugi hrišćani 466 1.787

čajeno, kako su davno navikli, mogu da ispeku ono što su spravili kod svojih kuća itd.
58 Službene novine Kraljevine Jugoslavije, XIII, 262-LXXXI, Beograd, 9. novembar 1931.

Tabela 2. Procena琀 konfesionalni栀 s琀ruk琀ura 
u uku瀀nom gra搀skom s琀anovniš琀vu 1㤀10, 1㤀21, 1㤀㌀1. go搀ine

Konfesija 1910. god. 1921. god. 1931. god.
Promjena

1910-1921.
Promjena

1921-1931.
Promjena

1910-1931.

Muslimani 50,3 48,65 43,77 -1,65 - 4,88 - 6,53

 Pravoslavni  20,2  22,95  30,77  +2,75  + 7,82  +10,57

 Rimokatolici  24,6  23,55  22,87  -1,05  - 0,68  - 1,73

 Jevreji i ostali  4,0  3,87  1,93  -0,13  -1,94  -2,07

 Protestanti 0,55 0,34  - 0,21

Drugi hrišćani 0,16 0,32 + 0,16

99,1% 100% 100%

Izvori: Bosanski glasnik – Bosnischer Bote, XXII, Sarajevo, 1918. I. Hadžibegović, Bosansko-
hercegovački gradovi, Prilozi, 299-333. Definitivni rezultati popisa stanovništva 1921. godine. 
Definitivni rezultati popisa stanovništva od 31. marta 1931. godine, Knj. II, Prisutno stanov-
ništvo po veroispovesti, Beograd, Opšta državna statistika Kraljevine Jugoslavije, 1938.

Zakoni o opštinama i gradovima Kraljevine Jugoslavije radikalno su pre-
sjekli naslijeđenu tradiciju u administrativnoj praksi osmanske i austrougar-
ske uprave o pitanju definicije i klasifikacije naseljenih mjesta, kao i pravnog 
regulisanja pitanja sticanja statusa opštine, kao i prerastanja nekog naseljenog 
mjesta od seoske opštine u gradsku. Izuzetno, kod primjene propisa Građe-
vinskog zakona naseljena mjesta su bila klasificirana od gradova do varošica i 
sela, ali samo u domenu propisa ovoga Zakona. Sva naseljena mjesta pravno su 
bila ili opštine ili gradovi, tako da je po administrativnom kriterijumu Bosna i 
Hercegovina, po stupanju na snagu ovih zakona iz komunalne domene, imala 
samo 7 od dotadašnjih 68 gradova, odnosno brojno 10,3% svojih nekadašnjih 
gradova. Zakonodavac je propisao samo kvantitativni kriterijum (uslovljavaju-
ći određenim brojem stanovnika) da bi neko naseljeno mjesto ili mjesta mogla 
biti organizovana kao samostalne opštine. Da bi pojedino mjesto zadovoljilo 
administrativne uzuse da postane gradska opština, pravno imenovana gra-
dom, moralo je zadovoljavati druge uslove. Naime, zakonodavac je naizgled 

vrlo jednostavno upravnim kriterijumom odvojio gradove od opštine.59 Na taj 
način je izbrisao potrebu regulisanja pravnog postupka na osnovu kojeg neko 
mjesto, zahvaljujući određenim karakteristikama koje je doseglo u svome ra-
zvoju, može da bude priznato kao grad. Ostavio je samo mogućnost da neki 
grad izgubi status gradske opštine. Naime, po članu 150. Zakona o gradovi-
ma predviđeno je da gradska vijeća mogu da pokrenu inicijativu na osnovu 
procjene da takvi tereti prvostepene upravne vlasti izuzetno opterećuju grad-
ske potencijale i da će takvi gradovi voditi optimalniju komunalnu politiku 
bez tih posebnih tereta. Suprotna mogućnost je postojala teoretski – ako je 
neka opština po svojim stečenim urbanim karkteristikama postala toliko jako 
finansijsko središte sa kadrovskim i upravnim pretpostavkama koje odgovara-
ju gradskoj opštini da istovremeno može izdržavati i vršiti i funkciju upravne 
vlasti, i ako je kao takva od interesa upravne vlasti, onda je ta inicijativa mogla 
biti provedena na osnovu zakonske novele u skladu sa preporukom više uprav-
ne vlasti. Međutim, do rata 1941. godine takvih inicijativa nema od strane 
bosanskohercegovačkih opština, koje su i dalje mogle samo zadržati tradicio-
nalni atribut grada. Stanje kakvo je bilo po donošenju Zakona o gradovima i 
dalje je zadržano u čitavom periodu kraljevske države, osim što je odlukama 
Ministarstva unutrašnjih poslova, a na osnovu člana 6. Zakona o opštinama, 
proces spajanja, razdvajanja i formiranja novih opština, promjena imena opšti-
na, kao i njihovog sjedišta trajao i dalje do kraja kraljevske Jugoslavije.60

Upravni princip na osnovu kojeg se odvajaju gradovi od opština, odno-
sno od svih ostalih naseljenih mjesta organizovanih u elementarne čestice 
administrativno-teritorijalne organizacije države, zamijenio je komunalno 
zakonodavstvo iz perioda austrougarske administracije i kompleksnu struk-
turalnu procjenu i proceduru kojom se neko naseljeno mjesto pravno definiše 
kao grad. Dok je u razvijenim industrijalizovanim zemljama zapadne Evrope 
komunalna legislativa i u skladu s njom definicija i status grada proizilazila iz 

59 Narodno jedinstvo, XVII, 83, Sarajevo, 17. oktobar 1934, 9-11. Upustva za izvršenje Za-
kona o gradskim opštinama.
60 To ne znači da Savez gradova Kraljevine Jugoslavije nije i dalje bio aktivan u davanju 
prijedloga za izmjenu Zakona o gradovima, ali do kraja perioda kraljevske Jugoslavije taj 
Zakoni ostao je isti u nedirnutom obliku, u: Nacrt predloga za izmene i dopune nekih odre-
daba Zakona o gradskom opštinama, Savremena opština-Savremena općina, X, 5-6, Beograd, 
maj-juni 1935, 282-288. Za pravičnu izmenu Zakona o gradskim opštinama, Isto, 299-301.

društveno-ekonomske i političko-upravne strukture tih zemalja, Kraljevina 
Jugoslavija nije, po svojoj strukturi, u čitavom periodu postojanja, svakako, 
spadala u krug tih država. Ovdje je upravni princip jednoobraznih opština 
potčinjenih samouprava, organizacije funkcija bio refleksija, prije svega, nje-
ne političke koncepcije unutrašnjeg uređenja države. Tradicionalni gradovi 
koji to više administrativno nisu bili, kao i druga mjesta koja su se u svome 
razvoju isticala, sadržavala su neke druge svoje tradicionalne karakteristike 
osim pravnih koje su bitne u definisanju složenog fenomena grada. Koliko 
god jedna uopštena definicija ne postoji i koliko god su razlike u definisanju 
grada velike i prisutne, neke opšte zajedničke karakteristike koje se uzimaju 
kao opštepriznate karakterisale su bosanskohercegovački grad: koncentracija 
stanovništva, podjela rada u najuopštenijoj definiciji kao odnos pretežno ne-
poljoprivrednih djelatnosti u odnosu na poljoprivredne, heterogena društvena 
struktura, specifične komunalne službe i uređaji i društveni život različit od 
seoskih sredina i ono što specifično identificira bosanskohercegovački grad 
jeste heterogena konfesionalno-nacionalna struktura stanovništva, običaja, 
tradicije i kultura. Sve te osobine možemo i dalje prepoznavati u mjestima 
kojima je ostavljeno samo pravo da se nazivaju i dalje gradom i koje, u svakom 
slučaju, opravdavaju da se ova naseljena mjesta u Bosni i Hercegovini nazivaju 
i tretiraju gradovima u prvoj polovini dvadesetog stoljeća.

Zaključak

Državno administriranje je tradicionalni faktor razvoja gradova u Bo-
sni i Hercegovini, ovdje od osmanskih vremena do danas, isključujući period 
srednjeg vijeka na koji se ne oslanja kasnija urbanizacija. Administriranje je 
kao svjestan čin države bilo vrlo kompleksno, bolje rečeno sveobuhvatno, jer 
nije bilo sfere društveno-ekonomskog života grada u Bosni i Hercegovini u 
koji se državna uprava, i austrougarskog perioda i perioda kraljevske države, 
nije direktno ili posredno miješala, propisujući i nadzirući. Čitav postupak 
prerastanja naseljenog mjesta u Bosni i Hercegovini na stepenicu priznatog 
administrativnog statusa grada nije ukazivao ni na približnu definiciju kojom 
upravna vlast identificira grad u Bosni i Hercegovini, nastavljajući i u periodu 
kraljevske države, sve do 1933. godine, već uhodanu tradiciju austrougarskog 
perioda da odlukama državne birokratije formalno utiče i određuje nivo urba-

nizacije u ovoj pokrajini. Pri tome se pojam grada u čitavom ovome periodu 
ne odvaja od pojma gradska opština kao osnovne administrativno-teritorijal-
ne jedinice. Administrativne odluke mogle su i uticale jednim potezom pera 
na promjene statusa nekog naseljenog mjesta, njegovog imena, obima, broja 
stanovnika, ukupne vjersko-nacionalne, kao i društveno-ekonomske struk-
ture. Administrativno djelovanje odlukom, odnosno odlukama, uvažavajući 
određene karakteristike urbane sredine, formiralo je u Bosni i Hercegovini do 
1918. godine veliki broj gradova (66) u odnosu na njenu površinu, ali ono što 
stoji iza ovog broja je osnovna karakteristika bosanskohercegovačkih gradova 
koji se sve vrijeme od 1878. godine pa do 1928. profiliraju kao mali gradovi po 
površini i po broju stanovnika. Popis stanovništva iz marta 1931. godine regi-
strovao je stanje prisutnog stanovništva i po opštinama koje su u Bosni i Her-
cegovini u velikom broju administriranjem, odnosno uredbama iz 1927/1928. 
godine, doživjele transformaciju svoga obima, od tradicionalne teritorije ka 
više-manje velikim površinama i seoskog okoliša. Ovo svojevrsno “ubrzavanje 
istorije” kao modernizacijski revolucionarni skok od seoskog ka urbanizira-
nom društvu jeste statistička fatamorgana, nastala kao posljedica administra-
tivnih odluka koje suštinski nisu promijenile društveno-ekonomsku struktu-
ru teritorije koju su proglasili dijelom gradske opštine. Nakon 1933. godine 
Zakonom o opštinama upravnim principom državna administracija smanjuje 
broj gradskih opština u Bosni i Hercegovini na samo 7, od dotadašnjih 68. 
Formalno, na ovaj način smanjuje i nivo urbanizacije, ali nekadašnji pravno 
definisani gradovi, isto kao i definisani, ne samo da su imali pravo da se nazi-
vaju gradom nego su po svojim karakteristikama heterogene društveno-eko-
nomske strukture, prema institucijama, uređajima, ustanovama, konfiguraciji 
itd. bili gradovi u globalnom smislu, a po karakterističnom konfesionalno-
nacionalnom pačvorku, tradiciji i običajima – bosanskohercegovački gradovi. 

Seka Brkljača

PROFILING OF BOSNIAN AND HERZEGOVINIAN TOWNS  
IN THE PROCESS OF URBANISATION FROM 1878 TO 1941

(Summary)

State administration is a traditional factor of development of towns in 
Bosnia and Herzegovina from Ottoman times until today. The medieval pe-
riod is excluded because the later urbanisation does not originate from the 
Middle Ages. The administrating process, as a conscious act of state forming, 
was very complex, in other words comprehensive, because there was no sphere 
of social and economical life of towns in Bosnia and Herzegovina that was not 
touched upon, directly or indirectly, either through regulation or control, by 
the state government of the Austro-Hungarian period and the period of the 
Kingdom of Yugoslavia. The procedure by which inhabited places in Bosnia 
and Herzegovina were given the approved administrative status of a town did 
not even hint at a definition used by the government authorities to identify 
a town in Bosnia and Herzegovina, thus continuing an Austro-Hungarian 
practice into the period of the Monarchy, until 1933, to formally influence 
and decide about the levels of urbanisation in this province through decisions 
of state bureaucracy. Accordingly, the concept of a town in this period cannot 
be detached from the concept of a town municipality as a basic administra-
tive and territorial unit. Administrative decisions, with a single stroke of a 
pen, could influence the change of status of an inhabited place, its name, size, 
number of inhabitants, as well as the national, religious, social and economi-
cal structure. A significant number of towns in Bosnia and Herzegovina was 
formed by administrative decisions until 1918, 66 altogether, but what is hid-
den behind this number is a basic characteristic of towns in Bosnia and Her-
zegovina which are, throughout this period, from 1878 until 1928, profiled 
as small towns relating to their surface area and the number of residents. The 
census from March 1931 registered the state of present population in munici-
palities which, largely by administrating, i.e. the ordinances from 1927/1928, 
went through a transformation of their size, from a traditional territory to 
smaller territories and village surroundings. This “acceleration of history” as 

a modernisation and revolutionary leap from a rural to an urban society is a 
statistical mirage, created as a consequence of administrative decisions which 
did not essentially change the social and economical structure of territories 
which were proclaimed as parts of town municipalities. After 1933, according 
to the Law on municipalities, the state administration lowered the number 
of municipalities in Bosnia and Herzegovina from the previous 68 to just 
7, thus also formally lowering the level of urbanisation. Former legally de-
fined towns, as well as those which were not defined, not only retained the 
right to be called towns, but were also towns in a global sense according to 
their features of heterogeneous social and economical structure, institutions, 
administration, configuration, etc., and according to their confessional and 
national patchwork, tradition and customs they could also be considered as 
Bosnian-Herzegovinian towns.

